
Хьайбахахь язйина байтам

( Ци к л  я п о э м а )

...бехк боцуш мел вийначунка 
лору ае.

Мохк а боцуш цхьа а,
Теш а воцуш цхьа а,
Хилларг билгалдаккха 
Хан а йоцуш цхьа а,
Кхета ваша воцуш,
Къасто верас воцуш,
Пуллакх нисло соьца,
Иийца къайле йоцуш.

ХГусаманна реза 
йоцуш ц1евза не1 сан,
Кху дуьненна реза 
Боцуш хьаьвза некъ сан,
Хьаьвза дог сан,
Хьаьвза хьаьъна яьлла ойла, 
Йилбаз-махах хьаьвзий,
Дов сан вахар-1ойла.

Сан когашна метта 
Бовлу керла когаш.
Сан б!аьргашна метта 
Бовлу керла б1аьргаш,

Серладовлий сенло 
Абадера кораш, 
Карладовлий денло 
Азаллера хьаьркаш.

Волало со т1аккха, 
Патар санна, вегош, 
Ц1оцкъамашлахь xlapa 
Маьлхан дуьне дегош, 
Со д1авоьху аз ду 
Уггаре а шийла,
Сан са доьху барз бу 
Уггаре а тийна.

Сацо доза доцуш,
Xlapa дуьне мел ду, 
Т1ома волуш санна, 
К1ентан болар пел ду, 
Амма деза кир ду 
Къоман лазам олург, 
Хийла дагахь доцуш, 
Иза карлаболу.

Эзар гирда хуьлий 
И туьханан б1елиг 
Некхехь базло т1аккха, 
Саттош дег1ан хелиг, 
Хьаланислур вац хьо 
Дийна вехаш мел ву, 
Къоман лазам — иза 
Дагна хьийзон гел ю.

К1ант пачхьалкхан ваккхэ 
Да вуьйш болчу нехан,
Мохк парг1ата баккха 
Къам дуьйш болчу нехан 
Цхьа зирх, цхьа хьаьрк мел ду 
Умматаца дехаш,
Суна хьарамдо цо 
Маьрша дуьне, эхарт.

1индаг1а сих, дег1ах 
Къаьстар долчу дийнахь,
Чуьрта т1ехь хан-зама 
Соцур йолчу дийнахь,
Къаста йиш а йоцуш,
Сацо каш а доцуш,
Къоман лазам буьсу,
Цхьа а чаккхе йоцуш.

XIapa дуьне реза 
Дина ваьлла хир хьо,
Кхуьнан йоккха къайле 
Гнна ваьлла хнр хьо,
Иза резабина,
Уьнах воьрзур вац хьо,
Иза б1аьрга гина,
Коша воьрзур вац хьо.

Нанас лоьру духар —
Кнсин марчо санна,
Вашас лоьру х1усам —
Кошан лахьта санна,

Цунна лоьруш дош а 
Долуш деган ц1ийца, 
Декъала а хилла,
Доьрзур дац хьан дийцар.

Ц1ийнах, ulapax ваьлла, 
Лелон деза г1уллакх, 
Кошахь самаваьлла, 
Дийца деза г1уллакх 
Диц ца дайта соьга, 
Доьхуш жоппий, ц1еттий, 
Потту къоман хаттар, 
Лаьхьа санна, сетташ.

Цунна дала жоп а 
Доцуш узам боцург,
Дагна даккха ц1етт а 
Доцуш лазам боцург,
Нана йийна к1еза 
Санна, холча х1уттий 
Со хьаьвзича, суна 
Б1аьрла дуьхьал х1уттий,

Сан да вийна луьра 
Ч1ирхо ву ша олий.
Сан къам дийна къиза 
Дажал ю ша олий,
Ду ша олий соьра 
Даьлла стешха г1алат, 
Потту масех корта 
Болу 1аьржа г1аларт.

— Хьснан ву хьо? — дека 
Цхьа бен доцу хаттар,
— Делан ву со! — цунна 
Теш ду нохчийн латта, 
Шаьлтанаца до1а
Дечу дена вина,
Carla буйнахь ц1е луш, 
Ваха къобалвина.

Ц1ена дари дарна,
Со вен кхиэл а йой ша,
Сан гергарчу улийн 1 
Декъехь танг1алкх йой ш 
Шен четара боккхий, 
Лаьхьа кховдабо цо,
Шеи коьртара боккхий, 
Чонах хулар 2 йо цо.

Шен ц1ийх дуьзна куьйгаш 
Малхе кховдадо цо,
Пхи са болу б1аьрг шен 
Къиза карчабо цо.
Ша кхиэл кхочушъечу 
Меттиган ц1е йоккхий, 
Танг1алкх коча уллий,
Со цо хьалхавоккху.

Волало со таккха,
Халла, голаш егош,

1 Ц1ийца гергарло йолчу нахаца. ч
2 Стаг хьалауллу шад.

8



Щоцкъамашлахь xlapa 
1аьржа дуьне дегош, 
Сан са доьху барз бу 
Уггаре а тийна,
Сан ц1е йоху аз ду 
Уггаре а шийла.

Сан мацалла елла 
Ииша ю ша олий,
Ненан кийрахь велла 
Ваша ву ша олий, 
Хьалхадолу суна 
И аз, шийла тевжий, 
Юххе х1утту, г1ийла 
Белаш т1е а тевжий.

Бкшерашкахь кийрахь 
Кхаьбна луьра лаьхьа 
1еттабина хан а 
Х1утту суна т1аьхьа, 
Дикчу ден ц1с хуьлий, 
Хьалха долу дахар,
Сан куьг лоций, юххе 
Долу ненан carla.

Деган туыиа къуьйлуш 
Сица дийна мел дерг, 
Б1арлаг1ашка дуьйлуш 
Ц1ийца тийна мел дерг, 
Б1аьрг къевлина xlapa 
Дуьне кхин ца гайта,

Воьдуш волчу су на 
Го сайн кхиэлан майда.

Пайхамарша дог1маш 
Доьхур долчу дийнахь, 
Умматана элча 
Воьлхур волчу дийнахь 
Х1уттур йолу Iapac — 
Майда 1 йиц ца яйта, 
Х1оттайича санна 
Хуьлу кхиэлан майда.

Элча везчу Деле 
Уммат дехна ваьлча, 
Исрапнлан зурма 
Шолг1а екна яьлча, 
Жоьжаг1атан момсар 
Екон йолчу озах 
Тера хуьлу кхиэлан 
Сацам буьйцу оза.

Когаш боцург веъна 
Хилла олу соьга, 
Куьйгаш доцчо дина 
Хилла олу соьга,
И ца хаза лергаш 
Доцуш хила олу,
И ца довза б1аьргаш 
Боцуш хила олу.

> ирш-майдэ

Маттах хилла шад а 
Бостур болу г1уллакх, 
Дагах хилла т1улг а 
Отур болу г1уллакх 
Дита олу соьга,
Ирсе хила олу,
Сий а дитий, уьнах 
Ц1ена хила олу.

Соьга велха олу, 
Танг1алкхана къинна, 
Соьга товжа олу, 
Чаьлтачана синна, 
Нанна хьарам хилий, 
Сийлахь хила олу, 
Дена ямарт хилий, 
Декъал хила олу,

Дайн даь1ахкаш йохка 
Говза хила олу, 
Кошахь маша даккха 
Майра хила олу,
Да вийиачух вахккал 
Эсал хила олу,
Цуьнан йенах ваккхал 
Оьзда хила олу.

Кхиэлан садам хилла 
Баьлла олу соьга,
Сан бехк къастабина 
Баьлла олу соьга,

Ваха веза олу,
Вела веза олу,
Лай а хилла лаьттахь 
Лела веза олу.

Сан да внйна луьра 
Ч1ирхо ву ша олий, 
Сан къам дийна къиза 
Дажал ю ша олий,
Ду ша олий мацах 
Соьра даьлла г1алат, 
Соь ладугЬш соцу 
Сан кхиэлахо-Лаларт.

Цунна дала жоп а 
Доцуш нс1алт доцург, 
Цуьнца къовса ницкъ а 
Боцуш когаш боцург, 
Вада кхоллаелла 
Ойла йохош, т1аккха 
Хеза супа цуьнан 
Шийла сардам баккхар:

«Хьо хьалхара вац ас 
Кхуза валавинарг,
Хьо т1аьххьара вац ас 
Кхунах бала бинарг, 
XIapa ду хьан къоман 
Малх чубуьзна латта, 
Дезар ду хьан кхузахь 
Х1оллам хилла латта.

Нома rlarrapx кхунах 
Къаста а мал доцуш, 
Лаьттах вахарх кхунах 
Вала меттнг боцуш,
Кху Хьайбахахь хилларг 
Диц ма лойла хьупа, 
Цунах вала Дала 
Ницкъ ма лойла хьуна!»

Бераш догуш гина 
Ду ша олу соьга,
Наной богуш гина 
Ду ша олу соьга,
Ду ша олу иза 
Кхочушдина, лайна, 
Делан не1алт гина,
Ду ша сибат дайна.

Эзар ойла ярх ша, 
Чаккхе ца го бала,
Эзар нигат дарх ша, 
Баста ца ло бала,
Эзар тоба дарх ша, 
Къаста ца ло бала 
Суна лан а буьтуш, 
Д1адов 1аьржа г1аларт. 
I . . . .  •I 1£Ч: •#? -г •
Стигланаш т1еязлуш 
Хеза суна т1аккха, 
Лекха лаьмнаш лахлуш 
Хеза суна т1аккха,

Анайисташ гатлуш 
Хеза суна тГаккха, 
Дуьне, зама къарлуш 
Хеза суна т1аккха.

»  *  *

Суна ца хууш дерг хуий,
31ок етташ, сан дог а дуий,
Сан мохь а къовлий шен м1арашна юккъехь, 
Сан илли Нотту д1о херцаршна т1ера,
Ша т1амарх иэс даккха кагбина букъ бен - 
Сох х1ума да дуьтуш лаза я кхера,
Цо овкъарш кегаио, т1смашца xlyo детташ,
Цо лаьмнаш дегадо, аьрзунан мохь бстташ:
— Хьайбаха! Хьайбаха! Хьайбаха!
Догуш ду адаадаш, хьайбанаш,
Догуш ду до1анаш, ссанаш,
Догуш ду сан къоман деса каш.
<J° г1атта тохало — дсккъа цхьа пкндарш,
Со вада тохало — еккъа цхьа голаш,
Вовшашна т1ете1ий д1ах!уьтту бсрдаш,
Гуо лоций, д1ах1уьтту г1алартийн кхоларш.
— Шу хьснан, муьлаш ду? — олу ас т1аккха, 
Ма г1срта олу ас, со хьераваккха!..
Д1ахсца олу ас, вита со паха.
Паларташ тардала дуьйлало нахах.

Палартийн хьалхара гуо
(Хьайбахахь багийначийн наз.ча)

TIana куйнаш дайрий шуна,
Гуо беш салтий байрий шуна, 
Эхартахь бсн хнр дац баьхна 
Къемата-де дайрий шуна?
Шнйла цхьамза г1ортор йолуш, 
Ц1ийза дЬаьндарг г1иллакх долуш, 
Некъан баккхал суьлхьа долуш, 
К'ьаной гулбеш байрий шуна.

Когадахар лайлахь долуш,
Меттан даар не1алт долуш,
Тоьпан бирг1а зизам долуш,
Бераш гулдсш дайрий шуна.

Доруш, тоьгуш марчо доцуш, 
Доккхуш, доькъуш carla доцуш, 
Охкуш, кечдсш лахьта доцуш, 
Синош догуш дайрий шуна.

Къа лерина маршо езар,
Пхьа лерина Дела всзар,
Шира Нашха, нохчийн безам, 
Щергахь ягош яйрий шуна?

Палартийн шозлаг1а гуо 

(Багонза бисинчийн назма):

1уьйренаш, шу марша 1ойла, 
Суьйренаш, шу марша 1ойла,

Тхо д1адоьлху ДегТастана,
Сийна Сибрех, марша 1ойд,

Малх схьакхеташ хилла Сибрех, 
Малх чубузуш хилла Сибрех, 
Лаьттан кийрахь чартех хьоьгуш, 
Тхан дай буьсу шийла Сибрех.

Малх схьакхеташ Даймохк бу тхан, 
Малх чубузуш Даймохк бутхан, 
XIopa деннй лаьмнаш херцаш,
Тхуна боьлхуш Даймохк бу тхан.

Доза дону шуьйра Сибрех,
Ч1аг1о йоцу хийра Сибрех,
Хьуо елхийна миска наной 
Тхан дГаэцна шийла Сибрех.

Доза доьхна Даймохк бу тхан, 
Ч1аг1о ноьхна Даймохк бу тхан, 
Сийсазйина кешнийн керташ,
Тхоьга кхойкхуш Даймохк бу тхан.

Тхо тхаьш лайнарг лайна девли, 
Тхайна гинарг тина девли,
Дела воцург накъост воцуш,
Х1окху хене тхо ма девли.

Лан йисина марзо ю тхан,
Ган дисина лаьмнаш ду тхан, 
ДегТастанан хьаннийн кийрахь 
Кхолла езаш маршо ю тхан.

1уьйренаш, шу оха йити, 
Суьйренаш, шу оха йити, 
Кхин ца лела ч1аг1о йина, 
Сийна Сибрех оха йити.

Хьалхарчу г1алартан дош

(Тонна чоьхьара назма)

Паччахьийн 1едалан
г1иллакхаш харцдина,

К1елвисна къена да бсрдах ца кхуссуш, 
Тускар чохь хьулвина, и эцна,
Махках а, халкъах а ваьлла,
Цкъа кхерсташ леллачу

к1антах тарвелла,
Дуьненах къаьхкина,

бевзарех, безарех ваьлла,
Хьо эцна лийли со.
Сан беза, сан шира бала.

Дас, нанас бераца
мекарло леллол,

Шалхоне йирзннчу заманан гонехь,
Хьаан ц1арца декхаро догцхьалхадаьккхина, 
Хеназа верас а хилла,
Десачу аганахь деллачу беран са санна, 
Дог-ойла жималле лесташ,
Хьо эцна лийли со,
Сан беза, сан Шира бала.

2  S u i s  f t  4723 I Чёчей- ... упас (ore 

Шен вешнн багара 
Вашас лап даккхал,
Саьхьаре йирзинчу заманан шовкъехь, 
Рицкъанна юкъ ностуш

къонахий баьржачохь 
Хьан бсрийн жимха а хилла,
Дицдина парг1ата пхьоьхана валар, 
Син, дег1ан мостагГа хилла,
Хьо эцна лийли со,
Сан беза, сан шира бала.

Меллаша, лсрина, лазорна кхоьруш, 
Х1оккхузахь хьо охьабиллина,
Чурт санна цкъа хьуна

дуьхьала х(оьттина, 
Цкъа сайна хьо б1аьрга гина, 
Къастадан воллу со,

Хьох ваьлча х1ун ю и — 
Вина мохк, дайн латта олург,
Сан бсза, сан шнра бала.

Шозлаг1чу г!алартан дош

Д1а мел даьлларг нислуш 
Юхамаьччара !, 
Къонахчунна йицлуш, 
К1нллочунна ницкъ луш, 
Хьаьдда баьчча-хан.

I Б1останахьа



Къаста ца ло доза, 
Малхах йочана,
Кхеллех жайнийн йоза, 
T lerrla базлуш, кхозу 
Т1улг сан кочара.

Нулга юккъехь доллу 
Напас мехаца 
Сенат тегна долу,
Шога къайле йолу 
Весет-кехат сан.

Цкъа сел ч1иркъе хилла 
Хьераваьллачохь, 
Цаьххьара цхьа илли 
Карзахдаьллачохь 
Мел латийна къа цо 
Даздеш хетар ду,
И т1улг отуш, цкъа со 
Бертал кхетар ву.

Сан ца хилла къай бен 
Ца гуш нахана,
Сан вахаран къайле 
Ер ю нахала:
«Мехкан сибат доьхна, 
Тезет х1оттале, 
Хьайбахах букъ тоьхна, 
Сан чурт х1оттаде».



Кхоалг1ачу г1алартан дош

Дихкина маршонан т1емаш,
Дуьненан паччахьаш — г1емаш. 
Иштта ду-кх, дахар, хьан бакъдерг, 
Хьан ц1арна ц1е яхна бакъдерг.

Аьрру белш язъелла йог1у 
Дог уьнах тарделла дог1у,
Багахь туй лекъначу суна,
Го д1аьвшах юьззина г1унаш.

Деллачу маликинн бГаьргаш 
Сапна гуш азаллин хьаьркаш,
Со мича д1акхача г1ерта,
Йохаеш гамонан керташ.

Да-нана доккха ца дийрриг,
Лулахо реза ца вийрриг 
Хаьржина некъ хуьлуш хилча,
Со мича кхочур ву, мнча.

Анайист хьаьхначу дийнахь,
Дагна дош хьаьхначу дийнахь.
Ас мича хьо xlapa бала,
Дала ца базбина бала.

Кешнашкахь ирзош а дохуш, 
Чаьлтачех иллеш а дохуш,
Кхоьлинчу серлоно вагош,
Лайна ас заманан б1агор.

Дихкина маршонан т1емаш,
Дуьненан паччахьаш — г1емаш.
Иштта ду-кх, дахар, хьан бакъдерг,
Хьан ц1арна д1е яхна бакъдерг.

Паьххьарчу г1алартан монолог

(Гонна арахьара назма)

Керт йоцуш ков дина,
Пен бодуш тхов бина,
Дуьненан г1онжаг1ехь 
Ас х1усам кхоьллира.
Кхерча яй оьллина,
Коча к1иг 1 оьллина,
Ойлане велира 
Со, корта оьллина.

Гуттара дара сан 
Ков доьллий латтадеш,
Утарма яра сан 
Куьйга тхов латтабеш,
ИоЬцхьалла яра сан 
Меттамотт латтабеш,
Тийналла яра сан 
Деган пхьор латтадеш.

Мостаг1а вог1ура,
Сан х1усам хастайой,
Доттаг1а eorlypa,
Сан х1усам къастайой,

1 Уьнах, цамгарх ларвеш болу т!улг а, иштта кхни xly*

Дарвелла Borlypa, 
Воьдура, хьасталой,
Со цхьалха вуьсура, 
Деган шад басталой.

Диначех ламаз сан 
Кхочуш ца хуьлура, 
Кхаьбначех марха а 
Къобал ца хуьлура. 
Къийлинарг, кхийринарг 
Бала ца хуьлура, 
Лийринарг, кхийлинарг 
Аыто ца хуьлура.

Дала ша дебадан 
Кхобург сан дацара,
Я кхашкахь хьекъадан 
Дуьйриг а дацара. 
Нахаца тоян сан 
Аре а яцара,
Доьзалца тоян сан 
Чоьхьа а яцара.

Хела йоГ-йиша а, 
йоьдуш, чух1уттура, 
Бидо воЬваша а,
Borlyui, чухГуттура, 
Олучо олура,
1уттучо Гуттура,
Цунах а башха со 
Холча ца х1уттура.

Генара, reprapa 
Яь1на хан терсара,
Датах чекх лаьхьанех 
Г1айг1анаш шсршара, 
Боданехь, серлонехь 
Бесачу кхерчара, 
Б1арлаг1аш г1иттасш,
Сих мехаш хьерчара.

'I
Т1ехь дисна лаьттан бакъ 
Дог1ура, тхьуьйсура, 
Доьдура, ца соцуш 
Ша-шсга луьйчуьра, 
Дуьненан аьзнаш а 
Тхов к1ела хуьйшура. 
Олхазарш санна, уьш 
Когаш т1ехь тхьуьйсура.

Сан хьаша хуьлура 
Хийла ву аьлла верг, 
Декъала хилла верг, 
Дакъаза ваьлла верг, 
Дихкинчу куьйгашца 
Дуьненчу ваьлла верг, 
Бихкинчу когашца 
Некъ бина ваьлла верг.

До1анаш-м дора ас,
Деха хьакъ воццушехь, 
Нигаташ-м дора ас, 
Нийса, бакъ воццушехь,

Т1екаро ца хуьлуш,
Куьг куьйге кхоччушехь, 
Сатийсам бовра сан, 
Helape кхоччушехь.

Элчанан шапа1ат 
Лелачу новкъара, 
Устазийн марзонаш 
Лелачу новкъара 
Хабарш-м кхочура 
Цхьалхачу х1усаме,
Уьш довлий доьлхура, 
Ieca дог дузале.

Лаьттара г1оттучу 
Зуламна б1арзвелла, 
Стиглара буссучу 
Баланна къарвелла, 
1уьйренна къарвелла, 
Суьйренна къарвелла.
Со иштта вехира, 
Халбатахь тарвелла.

Амма цкъа, тийналлин 
Раж йохош, б1аьрла ган 
Ииш йолуш йоьссира 
Цхьа нуьре б1арлаг1а,
И деган дозанехь 
Сецира, егаеш.
Къамеле елира,
Боданна эгаеш.

Схьавало элира,
Хьуна т1ехь г1уда ду,
Дайн весет дицдина 
Вехаш верг — къут1а ду. 
Схьалахьо деза ахь 
Азаллин г1иллакхаш, 
Схьагулдан деза ахь 
Хьайн дайн мел хилла каш

Мохь бу ша элира, 
Шемера некъ бина,
Мох бу ша элира, 
Пирдовзан не1 гина, 
Хьаьрчина т1улг хуьлуш, 
Бижа дог лехна ша, 
Нийсонан дуй хуьлуш, 
Биса дош лехна ша.

Элира, ширачу 
Тукхамийн лар ю ша, 
Ченан к1ур хиллачу 
Паланийн rlap ю ша, 
Непаза дайначу 
Тептарийн дош ду ша, 
Дуьненан, эхартан 
Юкъара бос бу ша.

Ворх1алг1а лаьттан бух 
Ша б1аьрга гина ду 
Элира, 1аьршан бохь 
Ша тергалбина ду,

Ша бГаьрга гина ду 
Даь1ахкийн гГаланаш, 
1апказан тулг1енех 
Берд лоьху баланаш.

Азаллехь дуьйна схьа 
Къизаллин къовкъаршлахь 
Даьгначу адамийн 
Даь1ахкийн овкъаршлахь, 
Элира, ша кхерста 
Дезна ду балане,
Цунна бан бекхам бац 
Махьшарехь Дала бен.

Ладог1ал, элира,
Дозанаш херцаш ду, 
Халкъаша ламасташ 
Юха а херцош ду,
Адамийн дсгнашка 
Дала бакъ хьерсош ду, 
Паччахьех заманан 
ГГуданаш хьерчаш ду.

Гой хьуна, элира,
Маршонан б1арлаг1аш, 
Лаьтта т1ехь юха а 
Пуьттуш ю к1арлаг1аш, 
Пуьттуш ду дегнашкахь 
Дийшина хаьштигаш, 
Пуьттуш ду до1анех 
Дуьйсина маьждигаш.

Дуьне ду, элира,
Къиноша даьккхина,
Бехк боцуш мел вийнарг 
Къинт1ера ваьккхина,
Ц1е йоцуш мел дайна 
Каш билгалдаьккхнна 
Даьлчий бсн, туьйр доцуш 
Маьрша садаьккхина.

Элира, бакъ ду ша 
Кхехьна дерг х1инцалца, 
Нахана даима 
Го иза цаннашца, 
Лаьттахь и билгалдеш 
Б1е эзар хилам бу,
Бух — вешин ваша вен 
Бакъо ца хилар бу.

Элира, цхьа а вац 
И дагчохь къийланза,
И дохош, тукхамийн 
Х1у дайна хийлаза,
И дохош, пачхьалкхаш 
Херцаш ша гина ду, 
Паччахьаш шайн ц1ийла 
Керчаш ша гина ду.

Элира, заманехь 
Декъаза, декъала,
Хууш я на хууш,
Хьере я хьекъале,

Хийла тГекхийдина 
Бакъ ду ша дуьйцуш дерг, 
Къизалло къийдина 
Бакъ ду ша дуьйцуш дерг.

Къизалла ю хьуна 
Азалла харцйинарг,
Элира, иза ю 
Абаде яцйинарг,
Дала ша кхоьллича 
Дуьйна схьа адамо 
Мел дина дика доь 
Цхьана ц1ийн т1адамо.

Хьан дайшна хийла харц 
Кхиэл еш ша гина ду, 
Элира, церан некъ 
Ша тергалбина бу, 
Дуьненахь, Дала и 
Кхоьлличахьана схьа,
Ког биллал меттиг яц 
Церан ц1ий 1аназа.

Ц1армата т1емалой 
Ахь уьш ма ларалахь,
XIopa а эвлаяъ 
Хилла ву царалахь,
Элира, сил дукха 
Уьш серло езна бу,
Бода ца толийта 
Уьш къийса дезна бу.

28



Маршонан мах бсвзаш, 
Уьш кура баьхна бу, 
Шайх кхета ца туьгу 
Дуьне цецдаьхна бу, 
Оьздалла хьекъаян 
Латтанаш аьхна бу, 
Элира, 1аьршашка 
Некъаш уьш даьхна бу.

Майралла яц хьуна 
Хьан дайша къийсинарг, 
Ваша воьн бекхам бац 
Цара сатийсинарг, 
Дуьненан маршо ю 
Шен дуьхьа уьш эгнарг, 
Делан нур — нийсо ю 
Кошахь а уьш хьггнарг.

Дуьхьала мел кхеттарг 
МостаНа хуьлучохь, 
Шайн ваша мел хеттарг 
Боданехь туьлучохь, 
Элира, Шемера 
Хьайбаха кхаччалца, 
Седарчех эгна уьш,
Сии серло кхачонза.

Элира, г1азотан 
By xlopa воьжна верг, 
Са оьзда хиларна 
Балане оьзна верг,

Шеи деган терзакахь 
Цкъа дуьне оьзна верг, 
Цуьнан мах бевзича, 
Делан бакъ дезна верг.

Оьздаллин xly дебо 
Дала хьо кхоьллина, 
Элира, са дебо 
Дала хьо кхоьллина, 
Хьайн дайшна Дала цкъа 
Еллачу къайленах,
Хьо ваккха гГертачийн 
Ахь юьхь ма к1айелахь.

Иманах да вохар 
Дайрша хьоь кхийлина, 
Ахь нза дицдарна,
Ша ч1ог1а кхийрина. 
Элира, цкъа х1окху 
Хьайбаха т1ера дГа, 
ХГуьттур ду азалле 
Некъ гойту зераташ.

И стигла мехкан тхов '  
Бац хьуна элира, 
Хьайбаха къоман чов 
Яд хьуна, элира,
Дуьненан чов ю и, 
Умматийн эхь ду и, 
Пуданах массо а 
Заманна т!ехь ду и.

— Лллах1у — акбар! — цо 
Элира т1аьххьара,
Лаьмнаша цуьнан аз 
Айдира Лаьхьара,
Мохь хилла къорачу 
Бердашца хьаьвзина,
Мох хилла яйра и,
Сан дагчохь тхьаьвсина.

Со иштга Хьайбахан 
Кхаъ даге кхаьчна ву,
Дуьххьара кху метта 
Зерата кхаьчна ву,
Гучунна гуш ву со,
Хезаш верг везаш ву,
Девзинарг нахе д1а 
Кхачадан дезаш ву.

Дерзоран байташ

1есачу адаман 1ожалла санна,
Десапу адаман тобадар санна,
Заманан маьттазло балане яьлча. 
Карнйнарг хуьлу сан ойлане ваьлча.

Шен динах кхоьручу беречул башха, 
Харц дуьне лоьручу шайхачул башха, 
Сийлаллин бух боцуш сайн хилар зийна, 
Дуьне а сайх тера хилар ас зийна.

Чемхалг ца хуьлуш, т1улг хуьлий кочахь, 
Лазаме и кт айле язло сан кочахь, 
Садукъдеш хьо цуо со дуьненан бухе,
Кхин цкьа а кхиаван дахаран духе.

Дагна к1ел дош дуьллий, яь1ни т1е латта, 
Юха а кхолалуш сан некъан хаттар,
Иссолг1а хенан бух сан б1аьрга гайта 
Ницкъ болуш хуьлу хьо, дуьненан майда.

Ишттачохь сан ойла кхсс йогу дин бу, 
Вахаран сан оьмар бух бону 1ин ду, 
Куьйгашна урх ца гуш, когашна — латта. 
Хьоду сан лехамийн букара хаттар.

Хууш дац б1ешераш ас муха ловр ду,
Я т1ома вуьсур ву, я воьжна вовр ву.
Сан тохавалар бу дуьнене кхайкхам:
«Х1ай уммат! Цкъа мукъна ладог1а хьайга!»

Эххар а дуьненан духе ца кхиъча,
Суй санна бодано д1акхоллий хиъча,
Аз гале азаллех дог дагадаллал,
Дош дазлуш кхоллало цхьа дагахьбаллам:

Б1аьрхишца б1аьрг ц1анбан йиш хилар санна, 
Парг1ата сагатдан ирс хилар санна,
Дог шерех ца къехко ницкъ хилар санна. 
Оьшуш дерг, хьоьгуш дерг ма дара сан а:

Цкъа лекха лам бехкаш виначу дена,
Цкъа гида къам уг1уш гиначу дена 
Хьарамло ца хирриг цхьа кошан барз а, 
Дезар-кха дуьнене цхьа иллин арз дан.

Цу дагахьбалламо дерриг а кхачош 
Баьхначийн, абаден алуно бацош,
Нуьречу сибатех эхь хетта кхоллал,
Имане жам1 хуьлу сан Ieca кхоллам:

Безачу кадамо лазам ца кхачабеш.
Каш к1орга ахкаро латта ца кхачадеш, 
Адаман 1ожалло уммат ца кхачадеш,
Цхьаъ лахьте верзаро кхечунна кхача беш,

Да велла де дицдеш верас д1аваларо,
Вешин а ц1е йицъеш доттаг1чун балано,
Сан дайша сел ч1ог1а кхийлина ойла,
Лиъча а, хир дарий хьо атта йойла.

Цу жам1о 1ожаллех цкъа хьалха воккхий, 
Боданан къораллех к1елхьара воккхий, 
Х1олламах дег1 нисдой со лаьтта вуссуш, 
Эххар а цхьа къайле сан даше юссу:

Шаьлтанан боьранахь ойла а кхобуш, 
Таьлсаш чохь тарбина доьзалш а кхобуш, 
Пиллакхех мохк бина, майраллех — герзаш, 
Баьхначу къонахийн дой суна терса!

Хьайбахахь байташ язъйиначул 
т1аьхьа язйина байташ

Даше мотт кхобуш, сан син меттехь 
дижина бак.ъдерг,

Со цкъа а гииа вац и х1инца санна 
сел эсала,

Цо дуьне марздина сан синан xlopa а
хьесана,

Ас х1инца дицдина цкъа а ша
диц да дан хьакъдерг.

Мацца а д1аваха дезар,
Уггаре а сийлахь дезар.
Со волуш хилар бен, кхин хиндерг, 

хила йиш хилча,
Тахана доцуш ду, боцуш бу 

кхин цхьа а эшам.
Сан са ду кху лаьттан xlopa а 

т1улг ц1уббан кийча,
Маьрша нох доху д1о малхо а 

дуьнене хъежар,
Иовхонна лерина доцуш.
Серлонан къайлсне кхочуш.
Сан иштта г1аттар а т!емаша ойла ца ечу
Хенах д1акъаьстинчу сан некъан тамаша 

беда,
Пох1малле ваьлла со, хьаьркаша дола 

ца дечу,
Б1аьргаша дов дечу шаьш бацо 

леринчу деда,
Аз кхолладалале лерса а кхачалучу,

1ожаллех коьртара чо а ца бачалучу1.
Со санна хилла хир-кх цкъа суна 

гиначу суьртехь 
Назманан мукъамехь тихкина 

ламанан тарха,
Со санна хилла хир-кх лаьтта

т1ехь ялтанан буьртиг.
Цу 1аьршийн сийналлехь з1аьнарша 

сгайо марха,
1ожаллс мел г1оьрти, некъ беха гуш, ган 
Яь1ни т1ехь къа доцчу адаман сужда. 
Сан букъаИамарца г1уьтту цхьа азаллин 

алу,
Сан синан хаттаршкахь лелаш ю 

абаден шело,
Кхин цхьа а ницкъ бац со хиллачу 

хьссапе вало,
Кхин цхьа а ирс дац со хиллачу 

хьесапехь вело.
Кхин цхьа а г1ело яц со юха 

карзаха ваккха,
Кхин цхьа а к1ело яц соьгара 

маршо д1аяккха,
Наха мел кхоьллинчу харцонна 

пурхалле воьрзуш,
Ас кераюккъехь сайн гулдина 

дуьненан некъаш,
Парг1ата довлуьйтуш со вен мел 

лерина герзаш,

1 Ца озалучу

Ас метта буьххьехь сайн гулдина 
бкшерийн хьекъал,

Сайна мел кечдина буржалш 
ас парг1ата дехи,

Сайна мел аьхкина кешнаш ас 
къинт1ера дехи.

Хьайбанах д1авоьхкуш со вайа 
лиънабсрш доьза,

Шун лаам бух боккхуш ас
айса хаьржина некъаш.

Саи кочахь кхозуш бу аш суна 
кечбина гоьза,

Горгалех бека и, бетталуш 
маршонан некхах, 

Пачхьалкхийн дозанийн
ж1аранаш екаеш,

Цара са къуьйлучу лаьттан 
дег1 дегадеш.

Шемера дуьйна ас Кавказе
кхаччалца некъ бсш, 

До1анна кхийдийна куьйгаш а 
кхачадеш, ехначу,

Ас Дади юьртара Хьайбаха кхаччалца 
некъ беш,

Къийсамо къийлина дог
тентакдаллалца лехначу 

Маршонан суй серлабаьлла.
Со х1окху лакхсне ваьлла.

НОХЧИЙН ПЕЙЗАЖ

Стом боьжна — цхьа акха хьайба, 
Ткъа цунна бухахь — цхьа хьайба 
Ткъа дехьа, д1о ахка йистехь,
Ламаз деш цхьа воккха стаг ву. 
Хета и 1ожаллин йистехь 
1аш санна, х1умма а ца гуш.
Ахка чохь ламаз а эцна,
Гу хадош лакхенга ваьлла,
Маьрша са 1аьршашка хецна, 
Делаца къамеле ваьлла,
1а иза, Къилбехьа вирзина,
Шен д1а мел даьллачух вирзина.

* * *

Серлоно серлонехь кхоьллина 1индаг1а 
Сан ойла ю.
Иза дехха сан дат т1ехь 1иллича, 
бухахь юьсу лар 
Сан йоза ду.
И хила тарло
Сан куьйгашна к1елахь
зарзбелла бода
я боданехь зарзделлачех
сан до1анан аьзнаш —
иза серлонний бен хуур дац.
Ткъа цунна а хуур дуй, 
н корера шагалаш 1

> Шанаш

гГорийна ткъесаш ду я дац, 
я цунах, серлонах, 
х1унда късхка 
церан дерзина 1индаг1аш.

*  *  *

— Мел хан яьлла?
— 46 сахьат 39 минот яьлла-кх. 
Жимачу к1антана на хаьа
супа хьо стомара дуьйна 
гина йоцийла.
Маца дуьйна? — дукха хан ю 
адамаша цуьнан ойла ца ен.

* * *

Ада мо адамна кхоьллина харцо 
Пен ма бац, нуьцкъала теттина, харцон, 
Чхар а бац, карчийна, нацкъара баккха, 
Лаьхьа а бац иза 1уьргара баккха.
Адамо адамна кхоьллина харцо
Нис ца ло, кхоьллинчун олалла харцорх.
Лайначо лахьти чу д1ахьо и шеца,
Каш хуьлу кхелхинчун лазаман ц1ен ц1а.

*  *  *

Бакъдерг — 
со хилла
и лаха г1евттинчийн мог1арехь, 
банарлахь хьаьрчнна олхазар санна.

Сайга букъ берзийна,
иза д1адоьдуш,
со цуьнга кхайкхима
кхелхинчу сайн дега санна.
Наггахь и юьхь-дуьхьал гича,
со цуьнга хьежна ву,
ша варан бахьанна
цамгаро лаьцначу
шен йене цхьалха к1ант санна.
Бакъдерг —
со цуьнца д1аихна
дуьненан къизачу некъашкахь,
б1аьрзсчу шен дедас
куьг лаьцна д1адуьгу
жима бер санна.

* * *

Хье б1аьрга бахана, б1арз а ца вели со,
Хьан б1аьра хьежарна, латта.
Дог хьела дахана тила а ца вели со,
Хьо оццул дезарна, латта.

Хьан стиглахь мархано г1айг1а ца кхуллучу 
Уггаре сирлачу дог1анах,
Хьан берех дика бен ойла ца кхуллучу 
Уггаре тийначу до1анах 
1емина вара со доладан, дерзадан 
Сайн дешан xlopa аз, латта,
Ала а дара сан, къилбехьа верзале,
Мухха а цкъа сайга хаттахь —

Велча а лаьхьанах ц1ока а хийцина,
Хьан кийра ца вог1уш, латта,
Реза ву, хьан ц1енчу 1аьнарлахь лнйчина, 
Екъачу кондарах латта.

* * *

Оханех тера ю 
Хьан куьйгийн берчаш.
Хаддаза къахьоьгучуьра 
Цхьана м1аьргонна 
уьш севцича,
Хьан куьйгаш т1ехь ялта дер дар-кха, нана. 
Суна гина 
Дхь кана эцна 
01аьстенан доь xly
Хьан куьйгийн хершнашкахь худалуш. 
Б1аьрхишца дашош, 
до1анаца дакъош,
Лелорна хир ду-кх хьан куьйгаш иштта.

Со кхоьру, нана,
Хьан куьйгаш т1ехь 
1ожаллин ял I а даларна.

Г'УЬЙРЕ

Дитташ т1е хьежа ца луучу суна,
Замаиах теша ца луучу суна,
Делахь а волучу xlopa а аз гуш,
Ца гича ца довлу-кх 1индаг1аш азлуш.

* * *

Сиртан т1ай т1ехь пелхьодаккха гГертар.. 
Эрна ю-кх и корматалла хьан.
Букъа т1ехьа, д1о дуьнснан бердехь,
Хьох кхаьрдина хьан 1ожалла 1а.

* * *

Хьо мазал марзвели, хьо хьочал 
муствели, хьенех.

Цхьа миска пал хили ахь
кхочушдиначу хьелех.

Цхьа чам ма хуьлура, ца вууш, 
юьстах ца кхуссуш,

Адамийн бага ца хьоьжучу 
вахарехь буссуш.

Канаш чохь хи эцна 
Мехкан ц1е д1аяйа г1ерташ,. 
Уьдуш, ахь йохайи 
Лулахойн тишъелла керташ. 
Лаамо б1арзвинчу,
Дезначо къарвинчу хьан 
Бехк бан х1ун бакъо ю 
Xlapa нах безачу сан.
Бохаме кхачале,
Не1алто лакъийна канаш 
Схьаохьа, ас б!аьрхйх

41



Юзур ю хьуна уьш кхана, 
Дашах д1овш хила-кха 
Хьо бехке лоручу дена, 
Хьан санна бехк бай сан-м 
Хьо санна ца идда дела.

* * *

Зама ю дГатекхаш, тишъелла порда,
Цунна т1ехь дянчик 1а, г1елбелла корта 
Белшашка биллина, набарна хьег1аш.
Ворда-м ю абаден берде д1атекхаш.
Вордана т1ехь кир ду азаллехь дуйна 
Къонахийн коьртара схьадаьхна куйнаш.
Уьш лардеш хехо вац, гонаха — rlepa,
Уьш лачкъо къу хила, ца сыну къера, 
Т1екховдий схьаэца, куьг кхоччсхь 1охку. 
Замана гонаха бкшерийн дохк ю.
Ворда ю д1атекхаш, ткъа т1аьхьа — г1ашлой, 
Шен куй схьаэцначо схьаоьцу маршо.
Шен куй схьаэцнаверг, и коьрта туьллуш, 
Тобанах д1акъаьста, шена ц1е .туьллуш...
Ворда ю д1атекхаш, цунна лТехь цхьаъ бен 
Куй а бац, г1ашло а ца висна цхьаъ бен. 
Дянчикан пурбанза и т1е ца кхевда —
Х1ай, стешха г1иллакх-я1, мостаг1чун хьаьвда 
Ткъа дянчик-м къора ву, д1ахезар доцуш, 
Йоккха-топ кхоссарх а, шен лере лоцуш...
Зама ю д1атекхаш, тишъелла ворда,
Цунна т1ехь дянчик 1а, г1елбелла корта

Белшашка биллина, набарна хьег1аш,
Ткъа юххехь нохчо ву, цуьнга мохь бетташ, 
Шен дагахь и ворда сацаян гТерташ, 
Ворда-м ю абаден берде д1атекхаш.

* * *

Шух болуш, лаьхьано шен ulora айдарна,
И лаьхьа гинера, дийцарехь, Айдарна. 
Мухха а, цу хенахь цуьнгахь топ хиллера, 

’Лаьхьа бен дагахь цо тоьпан лаг оьзнера. 
Шу йистехь лулахойн ж1аьла а хиллера, 
Харцбаьлла х1оъ кхетта, и дала доьжнера. 
Кертара ж1аьла дер нохчочо муха лов! — 
Доккхачех эхь ду и, ц1ий 1анош адамийн — 
Дарвелла хьаьддера ж1аьлин да, лулахо... 
Цул Лаьхьа хиллачу тезетийн, кадамийн 
Чот йина вер воцуш, и зулам дахделла, 
Дийцарехь, дуккха а бехк боцу нах белла. 
Ткъа лаьхьа-м кхийрина хиллера харцо ян, 
Ц1оганца шу Лера лаьтта цинц харцийна.

* * *

ПурЛезан Лам санна Лайн 
Ахь куьг схьакхийдадо дай — 
Ас х1ун дан деза те х1инца, 
Сан куьйгаш дихкина хилча.

Хьан озо д1авоьху генна, 
Денлуче азаллин гГенаш —

Ас х1ун дан деза те х1инца, 
Сан когаш бихкина хилча.

Ахь, соьга д1аэца бохуш, 
Хьайн некхехь дог серладоху 
Ас х1ун дан деза те х1инца, 
Сан дагах ша бнна хилча.

Ма малха юьйлу хьо, малха 
Ас х1уи дан деза те х1инца, 
Дахаро сан дег1ах кхалха 
Нигатан шад бина хилча.

* « *

Десачу гуьйна т1е 
меца пхьуй санна, 
к1ецаш еш, хьан кГентий 
гуллучу дийнахь 
сан илли д1адоьду, 
гила-борз санна, 
акхачу хьаннашкахь 
лазамна yrla.

Нохчийчоь, хьо йоцуш хилча, 
со мича rlyp вара, мича?!

Карраш зен гГевттинчу 
майданийн койша 
устазаш не1алтах 
багочу дийнахь ,.д  ... , *

сан илли д1адоьду 
сира сай санна, 
тарханийн назмане 
ладоьНуш латта.

Нохчийчоь, хьо йоцуш хилча, 
Со мича rlyp вара, мича?!

Курхалчаш, г1азотан 
байракхаш ловзош, 
къомах кхаж тарбелла 
хьийзачу дийнахь 
Сан илли дГадоьду,
1индаг1а санна, 
еллачу ярташкахь 
хьан серло леха.

Нохчийчоь, хьо йоцуш хилча, 
Со мича rlyp вара, мича?!

Кхоаме, тишачу 
барзакъе санна, 
халкъ шен лайн амалшка 
хьоьжучу дийнахь 
сан илли д1адоьду, 
къена мурд санна, 
бицбинчу б1ан новкъахь 
Наролехь латта.

Нохчийчоь, хьо йоцуш хилча, 
Со мича rlyp вара, мича?!

Хьо йохка 1еминчу 
къуйн стешха к1езий 
баьччанийн ловзарех 
ловзучу дийнахь 
Сан илли д1адоьду, 
аьрзуно санна, 
хьан некъийн xlopa сиз 
б1аьрсица къийла.

Нохчийчоь, хьо йоцуш хилча 
Со мича rlyp вара, мича?!

Со веха пачхьалкх Даймохк ю. 
Цуьнан ерриг а конституци 
цхьана статьях лаьтташ ю —
X l o p a  а о х 1 л а н а н  б а к ъ о  ю 
Х 1 о к х у  л а ь т т а х ь  к а ш  х ила .  
Цуьнан тушпхьа Ненан х1усам ю. 
Цуьнан дозанаш ду:

Малхбалехьа—дуьнен чу валарца, 
Малхбузехьа — 1ожаллица, 
Къилбехьа — серлонца,
Неврехьа — лазамца,

Со веха пачхьалкх Даймохк ю.

* * *

' «Бехийла-кх доттаг1ий!» — олуш, 
ас иштта дуьхьала х1оттадо 
цкъа сайна гинарг — 
со шаыи д1авоьллина 
каш къовла бицбелла, 
шайн дезарш кхочушдан д1абахна 
суна шаьш лахьтанан 
упханаш хсттарш.

«Коша го-кх, доттаг1ий!» — олуш, 
ас иштта дуьхьала х1оттадо 
и хилча хиндерг — 
со дийна воллушехь 
шаьш лахьте верзийна, 
упханашна х1иттийна 
суна шаьш дош доькъу 
некъахойн хеттарш.

* * *

Ша халла кхаьллина пхьид йоккха хиларна, 
1уьрга ца тарлора лаьхьанан корта.
Пхьид д1а ца хоьцура сутара хиларна, 
Корта ца хьуллора, мел ч1ог1а г1ортарх.

Иштта са делира къизачу лаьхьанан,
Дег1 — чоьхьа, ткъа корта — арахь,
Гина и сурт суна ца долу т1аьхьара. 
Билггала бакъ дол'уш ала:

Зийначу инзаро тентак а ваьккхина, 
Дохийра ас бабин хьехар.
Пхьид оцу лаьхьанан багара яьккхинехь 
Суна мел бог1урий техьа?

* * *

Егайо корера лампанан серло —
Шах-тата схьахеза.
Меттахъхьов сан б[аьргийн цТоцкъамаш — 
Шах-тата схьахеза.

Со-м вала веъна вацара 
тховса х1окху хГусаме, 
тийналла, х1унда ю хьо 
Маьлха-кошахь санна?

* » *

Чекх са гун цхьалха дитт — 
Со ву и, со.
ПГендаршлахь сан дог 
гой хьуна.
генашлахь торга бен санна 
К1айчу лайн чимаша 
бсн бузуш го,
Суна го,
къаналлин rlafirlano 
сайн деган над бузуш санна.

* * *

Хьаьрмакан зазанах дог делладелла сан,
Дегадеш, к1охцалгаш чекхдийлла пхенех,
Дех-нензх бер санна дош 1ехаделла сан 
Ша карлаяханза йисначу хенех.

Велалой, векхалой, веллалой д1аьвшана,
К1аята нскъ болабеш гина бу-кх, мохк, хьо.
Ирсанна лорий ша къиза мел 1аьвшинарг,
Цо илли доладеш хезна бу-кх, мох, хьо.

Кхин д1а дерш дуьтур вай, уьш дуьйцуш хьем балла. 
Дуьне ца лоьрур вай, йостуш сингатто,
Масачу ч1ег1аго шена т1ехь бен балла,
Синошна маьршачу нлланчин матто.

• *  *

Хьо ховха б1аьлланган сэра бу,
Мелачу махо бен хьастанза.
Хьан сеттарш са дуу бала бу —
Цкъа хилла деган шад бастанза 
Лелашверг ву цунна къера,
Гинаверг, ма-хетта сеттадеш,
Хьо санна долучу серех 
Нохчийчохь юьйцина керташ еш.
Хьо ховха б1аьлланган сэра бу,
Хьох юцар хирг хилар бала бу,

*  *  *

ТулНеша, эсала ловзадеш, 
1нндаг1аш дГакхоьхьу цхьанхьа. 
Аьрцанаш набарна товжадеш, 
Батто нур 1енадо цхьалха.

Хстало сел сирла маьршачу 
Буса кхин х1ун оЬшу олий,
Амма дог 1уьйренаш яьржачу 
Д1адоьду, некхера долий.

Д1адоьзу т1ам къагош сийналлехь, 
Дош дуьтуш гГенашца декъа, 
Синошна семачу тийналлехь 
Къорачу кхокхаиах дека.

* * *

Па-бецан патаршлахь сийна тхи дегадеш, 
Цунна чохь ма-гарра ду моьттуш дахар, 
Байн бара зевнал а, горгали бекабеш, 
Зазанал к1айн бара бералла-1ахар.

Сийначу бацалахь хьуна мел моьттинарш 
Дохадеш, къу-берзах хьаьвзира дахар, 
Кочара горгали легашка хГоьттина, 
Боданехь т1аьхьа бисна бералла-1ехар.

SO



* * *

Сан ойла лелхаш ю, дог лелха сан, 
Аз кхуллуш ду и сан хьагдглла са. 
Лазаман туьханах сан балдаш т1ехь 
Гуллуш ду дийцарна хьагделла эхь.

Цкъачунна сан х1усам бен а яц, бен —
Бух бону т1ома б1ов я кошан бен.
Синк1оргехь — г1а-патар, хоттаршкахь — мох, 
До1ане боьрзуш бу сан иллин мохь.

— Ассалам 1алайкум!! Хьо х1унда ваьлла? 
Могуш дуй, мегаш дуй? Маса сахьт даьлла. — 
Токхамах чухьаьди стигалан 1арш,
Сан докъах мах бийхи белар-кха аш.

Саламна кховдийна куьг куьйго луьйш, 
Шеконе хьажарца б!аьрг б!аьрго зуьйш,
Хан йоцуш хГоккхузахь вай вовшехкхетар — 
Тийналла кхаьрда-кх вайи вовшех ца кхетарх.

Дош ду и д1адоьдург, нов хилла дош, 
Берриг а сан лазам шеца д1ахьош,
И сацадейша цкъа, дика дан г1ертахь, 
Дош а лой цул т1аьхьа новкъа ца г1срта.

* * *

Бухах ц1е латорна, дог-пах а даьгначу, 
Чекх са гуш лаьттачу акхачу кхоран 
Бохь боьлуш гича, цу стогаллех хьаьгначу 
Сан дашна хьан къайле гора,
Хнйла хьанн сих зама чекхйийлла къам. 
Ткъа суо а вара со акха кхор санна, 
йовхонан кхачо ян вагийнарг цхьамма, 
Суждане ваханарг кху нохчийн лаьттана. 
j . .
Дуьнснна, заманна юьстаха лаьттара 
Ламаэна къилбехьа бирзина лам.

*  *  *

Нохчийчоь, хаьрцина б1ов,
Хьан т1улгех дуьзначу лаьттана 
Мел баьхна не1алташ ловш,
Со хийла б1арзвелла лаьттина.

Нохчийчоь, аланза дош,
Хьо аьлла, илли чекхдаланза 
1ожалло катоьхна хьош,
Висарна кхоьру-кх садаланза,
И г1ибат ларарна Дала цкъа.

Урх хаьдда вир 1оьху д1о эвлайистехь, 
Паддахна уьду и хьокъа 1 марш баьт1а, 
Ткъа цхьанхьа, ткъа цхьанхьа, 

дуьненан йистехь,
Урх хедна йора дин дин ойлане лаьтта. 
Ас цуьнга ладоьНу, амма да кхета,
Сел дера эвлара пхьуй стенна лета: 
Виранна, динна я з1енашна кочарчу,
Я маршо х1ун ю те, дог муха лону до...

Урх хаьлча хьадар я урх хедна латтар,
Я ж1аьлийн летаро кхоьллина хаттар...

*  *  *

Лай к1елахь ченаш 
Ц1е санна йовха... 
Жималлин чемаш 
Иштта д1абов-кха.

Ткъа когаш м бохбо 
Х1инца а дара... 
Жималлин мохь го 
Сан деган арахь. 1

Гуьйре т1еяле, 
la деъна хилча... 
Пеметта Бале, 
Къанвелла хилча.....

Жималлин чемлш 
Ц1е санна бовха... 
Лай к1елахь ченаш 
Иштта д1айов-кха.

КЪИЙСАМ

ТулНеша ловзадо, ловзадо ч1еш,
Нах бу ду къийсамах тамаша беш. 
Нахана т1улг ца го хин бухахь, лаьттахь, 
Ша карча ца байта дуй биъна лаьттарг.

*  *  *

Нигатан шабарш до акхачу кхораша. 
1уьйкъенан ссрлонаш сегайо кораша,
Делахь а яц уьш хьад пхьа-шахьарш къаггол, 
Я сирла маликаш хьан цуьрах хьаггол, 
Х1ан-х1а, уьш г1ийла ю, Нохчийчоь, г1ийла, 
Букъ бойна шайт1а а дог курадаллал,
Мотт шийла алмаз а эвхьазадаллал, 
Т1ехьвисна илланча са акхаваллал.
Х1ан-х1а, уьш г1ийла ю, Нохчийчоь, г1ийла. 
Хьан ц1арца азаллин пхьоьхана вийла,
Хьан ширчу г1айг1анца тГекара вийла

1еминарг лалуш вац хьан сица кхолар, 
К1ант шен дех кхардочу заманан толам 
Къобалбар ас х1инца хьарамдо хьуна.
Сан лазам хьанала хуьлда-кха хьуна, 
Нигатан шабарш деш лаьттачу кхорашна, 
1уьйкъенан серлонаш йисначу корашна.

ВАША ВЕЛЛАЧУ ЯНШИН УЗАМ

1уьйренаш елаеш, 
Суьйренаш елаеш,,
Ма хаза хуьлура,
Ахь дуьне деладеш.

1уьйренаш йоьлуш яц, 
Суьйренаш йоьлуш яц, 
Хьуна б1аьрг белхийнарг 
Дуьненна йоьлуш яц.

Берд боцу хи ма ду, 
Малх боцу тхи ма ду 
Хьох яьлла хьан йиша 
Бос боцу кхийра бу.

Пайг1ано йижайо, 
Балано Наттайо,
Хьох яьлчахьана со 
Ойлано чехайо.

Хьох кошан барз хили, 
Сох чуьртан т1улг хили, 
Гатъелла анайист 
Кешнийн керт ма хили.

.г - —  • • •

Ц1ийбелла стайн буьртиг,
Бецан тхи чахчадеш, буьйжи.
Бацалахь лепаш ю ц1ийелла нуьйжа. 
Стигланаш чехчош бу 
аьрзунан ц1ийбелла мохь.
1аь г1иттош, шершаш бу цГийбелла мангал. 
Хададеш т1аьххьара хьан сирла г1ан rap, 
Буьйсано лийчийна хьо йохъян 
Хьоькху и ц1ийбелла мох,
1уьйре.
Гуьйре.

* * *

Каш санна таь1начу буьйсанна 
Дог къовла дезар-кха буй санна, 
ДГаваха везар-кха, генна д1а, 
Хилла д1о седанан хеннара, 
Аталуш, чувожа везар-кха 
Кху лаьтте болучу безамна.

* ♦ •

Сан ойланаш,
к1айн даца уьстаг1ий,
дийнахь сарралца
партала,
меллаша,
вовшийи 1индаг1ашкахь соьцуш,
суьйренга йовлуш йолу,
чуерзон хан т1екхоччушехь,
сутара т1елетий,
сахиллалца ежа
сан г1еннйн сийначу бацалахь.

* * *

Хьо ара ца йолуш йисичахьана,
Хьан Iaca санна со цхьалха ву, нана. 
Хьо ламаз ца далуш йисичахьана,
Хьан ойла санна со шийла ву, нана. 
1уйренан rlafirla ю стигалан ами ', 
Суьйренан rlafirla ю хьан беса лами, 
Вахаран г1айг1а ю хьан къора уьйт1е, 
Нана, цу г1айг1анах со къаьстар вуй те.

Хьо ара ца йолуш йисина аьлла,
Вайн к1ет1а мел бог1у некъ акхабаьлла. 
Хьан carla юкъаха дисина аьлла, 
Шераска вай ц1енна пебетта даьлла.

1 Бога (диал.)

1уьйренан riaftrla ю ков делла дезар, 
Суьйренан riaftrla ю хьох дисна дезарш, 
Дуьненан riaftrla ю къаръелла зама, 
Хала ду, нана, и riaftrla лап 1ама.

* * *

Хьалха доьдуш г1ам ду, 
Т1аьхьа йог1у буьйса.
Сан сингаттам 1ам бу,
Син 1индаг1аш дуьйшу.

Терсаш 1аьржа дин бу, 
Ткъа сан кочахь — Номат. 
Сан сингаттам 1ин ду,
Ког бу т1айна гома.

Гали чуьра лаьхьа 
Сан ойланан гехь бу, 
Цунах кхаьрдаш, т1аьхьа 
Дог1уш тийна эхь ду.

Хууш вац со маца 
Кхачалур ду ахка, 
Бакъо йолуш сада, 
Вижа х1окху махкахь..

*  *  *

Автобуса т1ехь 
Лелаш ду сан эхь.

Сиха дац и х1инца,
Мацах ломан 1инца 
К1айчу дина т1ехь 
Лелаш хилла эхь.
I ’
Нехан г1айг1а-бала 
Дика го кху г1алахь,
Автобуса т1ехь 
Лелаш хилча эхь.

Х1инца дац и соьца 
(Со такси чохь 1аш ву),
И социйлехь соьцу,
И цкъачунна г1аш ду, 
Автобуса т1ехь 
Лелаш долу эхь.

ПЕНАШ

Сан г1енах даьккхинчу суьрта т1ехь. 
Со йоза яздеш ву чуьрта т1ехь. 
Хетарехь, кошахь д1авоьллина 
Со-суо ву, саг1ийиа оьллина 
Яй а бу, цунна мотт хьоькхуш 
Ц1е а ю, даьттанах хьоькъуш. 
Назманаш-м 1охкуш ю йийшина, 
Со самаваларе хьийсина.

* * *

Со ша т1ехь 1уьллуш ву верзнна, 
Аз rlopom хеза сан лерсинна,
Сан ойла, лан тоьхна шайт1а.
Да велла синкъерам гайта,
Шен бозбуанчалла лелош,
Ду xlapa дуьне сох делош.
Ша бина, ша бина латта —
Ткъа стенна кхоллало хаттар: 
Х1ун ду и? — соьга ма хетта. 
Со-суо а цунах ца кхетта.
Цулла а хьажа хьо гойла 
Аз гале хьайн шайт1а-ойла.

ТЕШАМ БОЦЧУ KIAHTAHA 
Й01А ЛЕКХНА ЙИШ

Бохучарна баха хили,
Дуьйцучарна дийца хили,
Вайшиъ вовшех даьлчахьана 
Клу дуьненахь са ца хили.

Бохучарна 1уьйрс. елла, 
Дуьйцучарна суьйре елла,
Ма комаьрша хиллера хьо,
Суна х1оккхул бала белла.

Доккха дуьне хийист хеташ,
Доккха дакъа хьан дош хеташ, 
Хьоь дог даьхна йолчу йо1а 
Дити хьуна шена хетарш.

*  *  *

Сан ненан ашх1ада 
Серла моссаза эккха, 
цуьнан юхьа т1ехь 
ткъесан
1индаг1а хьерчаш го суна...

...XIapa дуьне духур ду, 
ас не1 схьаеллахь.

• *  *

Уггаре а сирла дош ду
Кошан коьртехь олург,

Уггаре а деза кир ду
Коша тосу латта,

Уггаре а ц1ена буц ю
Кошан борзехь йолург —

Кхин х1умма а дуй хьан дахар, 
Хуучуьнга хатта.

*  *  *

Ламаяан тарханаш
лечкъаргех ловзучу буьйсанна 

Нохчийчохь к1айн некъаш
д1атийча, тийналло туьйсина 

Ваьлла д1аг1ур ву со
бераллин цхьа илли ала, 

Дезачу 1индаг1ах
т1аьххьара цкъа дагавала.

ИОВКЪАХЬ

1индаг1о ладоьг1у хьан боларе, 
И, хьуна т1аьхьа а хГоьттина, 
Д1аоьху, сатуьйсуш синкхоларе, 
Со санна к1адделла, х1оьттина.

*  *  *

Куьзгана чуьра санна 
Хьоьжу малх.
Гуьйре — и бТаьстс ю, 
куьзгана чуьра гуш. 
Куьзгана чуьра санна 
Хьоьжу малх.
Суьйре — и 1уьйре ю, 
Куьзгана чуьра гуш. 
Куьзгана чуьра санна 
Хьоьжу малх.
Къаналла — и къоналла ю, 
Куьзгана чуьра гуш,
И йилбаз-мохь бу,
Ша цкъа хезначунна 
Кошан къайле гуш.

* * *

Ма хьежахьа хьо сан дагчу, 
Ма Нертахьа сурт ган,
Сан вахаран анайистехь 
Х1уттур долчу чуьртан.

Акха т1улг бу-кх, куьцаш доцуш, 
Ц1е а йоцуш хала.
Ас и дагчохь лелабина 
Ден каш гичахьана.

* * *

Тилавалар пох1ма ду сан,
Б1арзвалар ю корматалла.
Лайх дуьзна тхов бону ц1а,
Кор ца гуш куьйга пен талларх.

Хезаш дерг ду шийла аз,
Кхойкхуш ерг ю кошан нана,
Дуьне, хьо дитина ас,
Цкъа сайна девзичахьана.

Хан-ж1аьла, син йилбаз-мох,
Яьжна сан ойланийн херцарш, 
Д1атийна, цхьа деган мохь 
Биснна сан дешнаш херца.

Хийла бес-бесара дош,
Хьаьрк доцуш к1айн, 1аьржа аьлла, 
Цо тийна уыи керчадеш,
Сан оьмар г1ушлакхе яьлла.

Пхьар ву со, болх ганза пхьар, 
Дагна т1е биллина т1улг бен.
Чхар бу со, бохбанза чхар,
Ганза цхьа эсала тулг1е.

Цхьа г1ире бу ас бина берг — 
Баргол сайн лаамна тоха.
Цхьа ирс ду-кх аз гина верг 
1ожалла гуш а ца вохар.

* * *

Г1арг1ули я т1ома чагГалкх... 
Шелонна я 1ожаллина ...
... аз бен ца къаьста.

* * *

Ахь соьга хоьтту,
Сел лазаме ц1аверзар днйца,
ас теллинарш муьлха генара мехкаш ду бохуш.
Ас хьоьга боху,
къонахчунна махках а ваьлла ц1аверзар ду,
вицвелла, кевнал ара цхьа ког а баьккхина,
тГаьхьахьуьйсу ненан б1аьргаш гича,
шен г1алатах кхетар;
къонахчунна ц1аверзар ду,
шен веше хийрачу маттахь вист а хилла,
цуьнан цецвалар гича,
шен Палатах кхетар...

Цкъа дуьххьара «школе ваханчу дийнахь, 
цхьана эсалчу хьехархочуьнца ах де а даьккхяна, 
дийнна юрт хадош, ц1а а веъна, 
йенах векхна ву со.

Со хаддаза 
махках волуш а, 
ц1а воьрзуш а ву.

* * *

Буьйса, к1ора санна, 
Дог1а, серий санна, 
Дийцар, до1а санна, 
Дуьйцу йоккха саг 1 а

Т1екъевлина ши б1аьрг, 
До цо шабар-шибарш, 
Даг т1е корта биллина, 
Д1асатехкаш йиллина.

Со 1ан, дохдан 1емаш 
Сайн дашийна т1емаш, 
Урамашкахь г1енаш 
Дайна лела г1емаш.

Ладарш оьхуш тхов бу, 
Г1айг1а хьоьхуш ков ду, 
Вог1учунна диллина, 
Д1асатехкаш диллина,

Сан са дуург, къуьйлург 
Хезна доцу дош ду, 
Ц1ийца серлабуьйлуш 
Гнна боцу бос бу. * 5

I Саг (диал.) — стаг

Гкъа вежаршца нана 
Ц1а ян мега кхана,
XIapa буьйса кхачалахь,
Хьеран т1улг ца кхачабахь.

Еха буьйса, еха,
Со мел веха, еха —

Со йоззанал вацара —
Д1аяздина дацахь а,
Хууш ву со хиллий 
Сайн цу буса нллн.

* * #

Цхьа хаза машенаш соьцу шун лулахь,
Цхьа кура к1ентий а соьцу бах, кулахь.

Цхьа шовда ду боху шун юьртахь долуш, 
Цхьа хабарш ду боху цуьнан го кхолуш.
I
Цхьа гуьйре ю боху ахь ч1ог1а лоьруш,
Цхьа суьйре ю боху шун нана кхоьруш.

* * *

Иохьанна и харц ву ца алалуш,
Шен вешин карах а ваша лен дахар, 
Мосеаза веги со, цхьа бала гуш,
Цхьа бала — харц наха къоман ц1е яхар.

ц

66



Б1аьрга ван нахана ца везачохь,
Б1аьрг баъьал парна со оьшийла хууш, 
Моссаза вели со, са дезачохь,
Сил ц1ена къоман ц1е хуьлийла лууш.

*  *  *

XIopa хьан шеконан м1аьрго, 
Тийналлин xlopa сиз огуш,
Сан деган дот1уна хуьлий,
Сан хьех чекхйолура, ногуш.

Леттера xlopa а дош сан 
Лекхачу г1айг1анан бердах,
Хьан хьажар, бодане 1ин, гуш, 
Меттаха ца дала г1ерташ.

' I
Сан куьйгийн берзалойх къехка 
Хьан куьйгийн экама сайнаш, 
Собаран серлонгахь хебаш,
Соьцура халла, тем байна.

Серлонан rlap-тата санна,
Яра хьо м1аьргонех лаьтташ,
Я кошан чурт санна г1ийла 
Яра хьо г1евлангахь лаьтташ.

Сан харцлер боданца дуза,
Цкъа къайлайолура, йовш, хьо,
Я лазам, дера ц1окъ, дижош,

'Са серладолура, ловш хьо.

Дара хьан даг т1ера г1аттар 
Тийналлин аз хаззал тийна, 
Экама хин лоппагал а, 
1ожаллин озал а шийла.

Дара хьан синметта йоссар 
Даьндарган ц1ог1анал зевза, 
Яра хьо суначул башха 
Хьайн 1индаг1на а ца евзаш.

Ииш хаьлла аьрзу, х1ай,
Ма тера ду-кха хьо сох,
Далла д1а ца хсзи ахь эрна биттина мохь. 
Дег1 малдай
Цхьажимма, т1ам д1асахецахьа цхьаг1атехь, 
Ас лаьттахь, ахь стиглахь 
Ойла ер вайшимма парг!атсхь.

* * *

Хьо воккха х1унда ве,
Всшина т1ехь толам баьккхинарг? 

Хьо таь1на х1унда ву,
Хьайн луьра мостаг1а 
1ожаллех к1елхьаразаьккхинарг? 

Стешхалла яцара
Курачу вайн дайша 
Лаьллина махкаха яьккхинарг?!

« * *

Сан тешам — и х1ун ю, и муха къастабо
кхечо,

Do оцу тайпана хьесапаш оьшуш вац, мохк.
Do оцу тайпана хьесапаш оьшуш вац, мохк.
Цин боцуш хиларх а, хьан некъо бере во сох.

Сан дагца ца соьцу хьан доь довр хиларан бала, 
\заллехь кхоьллина ц1е ларъеш, чекхдаьлла къам.
1хьа чуьртан т1улг бнсахь, хир ю и хьан ха ден Нала, 
{хьа кошан барз бнсахь, хир бу и хьан лекха лам.

* * *

1аьржа бода хуьлда ц1а 
Декош, жайнаш доьшуш, 
Гина суна сирла са 
Б1оржамашца хьоьшуш.

Когаш бохуш маьччара, 
Мерех сннош дохуш, 
Ма1аш евлла баьчча-хан 
Гина суна йоНуш.

Нийсонах ги боьттина 
Текхош къаьхьа г1уда 
Гина, некъ бан хГоьттина, 
Бакъо боху къут1а.

Гина, хено лейина,
Йог1уш буржалш даржош, 
Нана, йиша лейнна,
Шен да вийна маршо.

Сих ирс хьоькхуш аьртаг1а, 
Лоьхуш шена тиэн каш, 
Гина суна г1аьртара 
Даьлла бакъдерг текхаш.
I
Баккъаш дайна шайт1анаш 
Санна, алий бегош,
Гина мехкан майданаш, 
Йилбазаша екош.

Гина дагна гел йина, 
Дашах летта дахар,
Дала хьарам мел динарг 
Хьаналдина нах а. •

• • •

Б1аьстеио ладоьг1у
вай дала г1ертачу дитташа,
ийзалуш,
орамаш хедочу г1ар-татане.
!
Б1аьстено тергалдо
д1о орцан бедана,
сийна к1ур г1нттабеш,
кхнйсало седарчнй-к1айн цицигаш.

Б1аьстено сатуьйсу, 
ерриг а Нохчийчоь 
баьццара дуьйхина яьлча, 
башломан сирлачу 
Момсар т1ехь 
молланах кхайкха.

* « •

Хьан хьажар — иза 
Буьйса ю 1аьржа, 
Д1овш санна н син 
Хоттаршкахь яьржа.

Ас динчу некъийн 
Боданал 1аьржа 
Деттало некхехь 
Топ кхетта аьрзу.

Дег1 ц1ийдинначохь 
Хедадеш машшаш, 
Некхийдина со 
Хьан ц1оцкъамашна,

Уьш т1омадевлла 
Д1адарна кхоьруш, 
Уьш т1емех девлла, 
Суо варна кхоьруш.

Ойланехь керчаш, 
Язъелла мархаш,

Когашкахь хьерчаш, 
Дуьненан архаш,

Со идавинарг 
Цхьа йилбаз-мохь бу, 
Ас идабинарг 
Къин беза мохь бу.

Сан тобадар'ду,
Сан дохковалар,
Хьо б1аьрга rap ду, 
Ас хьоьга алар:

Хьан хьажар — иза 
Буьйса ю 1аьржа, 
Д1овш санна и сие 
Хоттаршкахь яьрж:

*  *  *

И аьрзу суна евзаш ю.
Шеран коьртехь цкъа 
аренга йолу иза.
Цуьнан т1емаш даима а ойлане хуьлу. 
Цуьнан болар тера ду 
нохчочун узамах, 
берзан yrlapx 
я
сан вистцахиларх.
И аьрзу суна евзаш ю.

*  *  *

Ва йиша, Махьшарехь санна,
Ду-кх xlapa вайн вовшахкхетар, 
Хьуна хьайх эхь хеташ санна,
Суна сайх х1инца къахета.

Сирла са харцахьа дохуш,
Шеконе ду-кха хьан кхолар,
Сан къинойн мохь эцна йог1уш 
Санна, ду хьан г1ийла болар.

Ва йнша, со вевзий хьуна — 
Къарлуш бу 1индаг1ийн белхам. 
Вовза ма вевзара суна — 
Иилбаз-мохь йист--б1аьрга 1 лелха.

Со дагавийлинчу цхьамма 
Херцийна лекхенаш гучохь 
Вала ирс ца хиллий сан-ма 
Махкана, хьуна ца гучохь.

Ког-стоьлаш ксглучу тойне 
йилбазаш гуллучохь къера 
Г1овг1анехь кхолха букъ бойна 
Лаьттина сан ойла-кхера.

Са лоьхуш горгачу г1алахь, 
Сатуьйсуш хан-зама нисъян,

1 Аьшнаш вар, дуьхьалз лер

Стаг воцуш орцаха вала,
Хьийзнна сан ойла-миска.

Со х1инца цхьа жима бер ду, 
КГентан к1ант ден деда хеттал, 
Сан ойла лар лоьху эр ду,
Хьем боцуш ден дашах кхеттал.

Дена я нанна ца вовзэал, 
Вевзинчийн мостаг1а хиллал,
Ас идабина синхьовзам 
Хиллера заманан х!илла.

Шаьлтанаи дитт санна, вешин 
Куьг лаьцна вог1учу новкъахь 
Ас даржадина син дешн,
Ас яржайина син овкъарш.

Пундела кхойкхий со-м, йиша, 
1ожаллел хьо герга хеташ —
Ииш яц сан лахьти чу вижа, 
Дуьнен чу валарх ца кхеташ —

Ницкъ лохьа деррнг а дицдан, 
Цкъа Далла дуьхьала верза,
По дехьа цкъа юха нисдан, 
Къиноща харцийна терза.

Ва йиша, Махьшарехь санна 
Ду-кх xlapa вайн вовшахкхетар, 
Хьуна хьайх эхь хеташ санна, 
Суна сайх х1инца къахета.

74



•  *  *

Сан некхехь бен бина олхазар дара,
Хьан б1аьргийн 1аьршашкахь 

и rlorryui дара,
Хьан куьйгийн майданахь 

и дуссуш дара,
Хьан некхехь дека и сатесна дара.

Амма цкъа г1аттарехь хьовзиина б1агор,
Хьан б1аьргийн боданехь сирла т1ам къагош, 
Хьан куьйгийн майданахь дуьйжира иза, 
Аьнгалех аталуш дуьйхира иза.
Сан некхехь бен бина олхазар дара.

•  *  •

Чам бахар дош хетта вацахь,
Иолае, rlafirla ю хьуна.
Догдахар диталуш вацахь,
Буьйса, каш — х1ун бен ду хьуна.

Б1аьрэечу куьйгашна х1ун хаьа,
шаын мича кховда — 

Там бара цара дог 1овда.
1овдалчу когашна х1ун хаьа

нийса некъ боло.
Там балахь царна хьан болар.

Боллучу махкана, куьркаш еш, яггол, 
Аьрцнашкахь дохк йижна хьуна,
Барт хаттарх кхийринарг 1ожаллех хьаггол, 
Дагна т1е дош дижна хьуна. 
йолае, rlaftrla ю хьуна.

ОЙЛАНАШ

Буьйса — иза туьнкалгахула 
Чудеъна де ду,
Эрна ду цуьнан дег1а т1ехь 
к1айн чо лехар.

*  *  *

Ямартло ехьа суна, диканиг, 
со вуьшта ваха ца Гемина 
Ма бала хилла-кх и — 
адам хьох даггара тешар.

*  *  *

Ииллинчу ханна 
т1аьхьа ца виса, 
кхоччуш т1аьхьависа веза. 
И цхьа таро мукъна а 
Хила еза лела Гемина 
волчу стеган.

* * *

Цунна говраш дукхаезара, 
амма ша говраца юьстича, 
ч1ог!а вас хилира цунна.
Цу дийнахь кхийтира со,
Сайна говраш стенна еза.

*  *  *

Доттаг1а д1авоьдуш, 
цул хьалха д1адоьлху 
цуьнан когийн татанаш.

* * *

Иаьхьайисна г1арг1ули
буьйсано ткоьцу,
адамо шен йону 1ожалла санна.

I \ т
Суьире

Д1о сийна арц бууш го 1ожа сту, 
Хетарехь, таьхьабиса дагахь бу.

* * *

Со къарвя,
сан даг т1ера т1улг боьжча, 
дуьненчохь даьллачу татано.

• • •

Кошанна лоьру аьтту arlo санна, 
Иллина лоьруш дош ма дара син а

\

*  *  *

Дахаран тархаш т1ехь 
акхачу газанах
Сан ойла г!аш лела 1емина ю.

*  *  *

Сурт даккхийта 
д1ах1оьттича санна, 
лаьтта и ши говр бай т1ехь.

•  *  *

Со беккъа мохь хилла
висарна кхоьру, 

Хьан дагах кхетта 
цкъа суо-сайн хазанза.
Со йилбаз-мохь хила 
хьаьгна ву х1инца.

*  *  *

Ма-дарра дийцича-м, 
кхерч а ю набахти ц1арна.

*  *  *

П а й  к1елахь кхокхарчий деха — 
Машенаш маьрша ю лела.

*  *  *

Со къийсамах ца кхоьру, 
х1инца со толамах кхоьру.

* * *

Халкъ дезар —
иза дуьхьал мел кхеттачунна
мараветтавалар дац.
Оцу г1иллакхашца вехаш волу 
художник халкъо ша 
дакъаза воккху.

★  * *

Ахка йоьдуш, чано барташ даьхна бердах
Хьо сан б1аьра хьажа, «х1унда?» къасто г1ертахь,

* * *

Вежарий 1охку паднара т1ехь, 
цициган к1орнеш санна,
Хьо церан г1енашка ма кхайкха, нана,

* * *

Вешин толамах даггара воккхавечунна
Шен эшам гур бац.

* * *

Ма дукха хан яр-кха 
товханна уллохь,
ахь ламаз деш йолчу паднара тГехь, 
суна тар тасанза, пана.

* * *

Со ца кхета вина де даздеш волчух,
Со лен волу де даздан кечлуш ву.

* * *

Беттаса лекхачу буьйсанан кГоргенехь, 
1индаг1а дазделча, меттах ца валлал, 
Цхьалхачу ойлано, барт хаттар к1ордийна, 
Са маьрша дуьту сан, цкъа новкъа валлал.

Беллачу доттаг1ийн 1индаг1аш доьлхуче, 
Тоьллачу мостаг1ийн г1аларташ довче, 
Цкъа а малх ца тина м1аьргонаш йоьлхуче 
Со кхача хьаьгна ву, дашна дош товче.

Хийла сатийсинчу доккхачу дезарна 
Эххар a xlapa нскъ юьхьара лоцуш,
Сан-м велха х1ун дара, ша дата дезарна, 
Х1аваэхь лам техка Нохчийчоь йоцург.

Сан-м дита х1ун дара, цхьа ненан пекъар бен, 
Х1усам бен серлонийн г1онжаг1ехь лаьтта,
XIopa а сан г1алат даггара декъалден
Цхьа чурт бен, ден кошан г1евлангахь лаьтта.

Ахь х1инца воьлху верг велхаве хьайн къинна, 
Хьевза верг хьовзаве, дуьненан хазна.
Стиглара воьссина, кошара кхайкхина 
Хьуна х1ун бен яра, дахар, сан назма.

Суна х1ун бен дара: аганаш, кохкарш а, 
Тутмакхан г1оьмаш а — вихкина латто.
Суна х1ун хьем бара: ц1е йоцу мохк, каш я 
Борзана чурт ца тов дакъаза латта.

Сел къаьхьа, дуьне, вай вовшашна довзарна, 
Хьуна ду-кх т1аьххьара сан даре дар а.
Декъаза хилла со хьан марзо йовзарна,
Декъала хилла со Нохчийчохь варна.

* * *

Алхха 1 цхьа мо бу и со веха х1усам.
Сан деган мохь къовлуш хьевзинарг хенаца,
Чов хилла цкъа хьо д!айоьдучу буса,
Лезнаберг хьан тГаьхьадисначу гкнашца. * 6

1 Бекк-ьа, цхьа

6  Захаэ М 4723 81



» * *

Б1аьрга Iorrapx пклг гур боцуш, 
Иочана ю дате кхочуш,
Ойла мустъеш, хаттах эсш,
Хьан мел хилла rlaflrla хьееш. 
Наггахь урамашкахь халла 
Машен йоьду, серло текхош, 
Йолучул а язйой цхьалла,
Болучул а лазам хьекъош.
Токхам текхна, хьехан кийрахь 
Висча санна дуьне къарло,
Д1а мел даьлларг хета хийра, 
Схьа мел хиндерг сица къанло. 
Цхьаъ мукъна а лаьмнийн г1аларт 
Кьаста ца ло мел б1аьрг баарх, 
Кху дуьнечу вар а г1алат 
Хета долу мел ца лаарх.
Хаьа цхьанхьа гена арахь 
Некъийн лекха серло юйла. 
Ткъевнах йоьлхуш цхьаллин хара, 
Хала хуьлу яйна уьйраш.
Хала хуьлу Iopa девлла 
Ардаш доьлху xlapa эвла,
Лозуш деган юкъаметтехь 
XIopa яйна юкъаметтиг.

в *  *

Дош ду и, баттара даьлла, 
Поттур ду-кх г1атталахь аьлла, 
Сецна дерг сан вист ца хиларехь, 
Лезна дерг син йист ца хиларехь.

* *  »

МосалЛа чкъор ду и, мосалЛа эра? — 
Хаттарша садуу — Х1ун? Маца? Мел?.. 
Эх1, цхьана х1умано сацайи бел — 
Уьншарехь хиллачу дахаран гериг,
Доь доцчу кхабанах бисина т1ам. 
Меттахъхьов ойланан-аьрзунан т1ам. 
Лаамо кхийра т1ам багабсш буйнахь, 
Схьах1уьтту дайначу б1ешерийн уьйраш. 
Къайлено 1адийна го археолог —
Хьан йина я муха хилла и, мел? — 
Кхетамо яйтинарг йийр ю цо кхел, 
Маь1не ду цо х1пнца къастон дерг, олург. 
Гайта а мега цо, шена го хан,
Син серло совъялахь заманан хьогал.

Со иштта хьоьжу хьоь, сан къоман эс, 
XIopa а хьан озах ойланаш еш.
Хьан дешан xlopa а азаллин зирхах 
Кхетамехь латийна къайленан чиркх ас 
Сайн даг чохь д1ахьулбо заманан мехех, 
Абаде хьоьжу цу йовхонах вехин.

* * с

Вешшехь дуьйна хуьлу серло ца гуш верг, 
Амма теша хала ду-кха хуьлу аьлча 
Иштта вешшехь дуьйна г1енаш ца гуш верг. 
Дуьне, дуьне, и хьан къанле гучуяьлча, 
Б1арзваларна, тилваларна кхерам бу сан,
Ас цундела б!аьрг ца къовлу х1окху буса.

КХАЗАРГАШ

Б1араш санна, махо хьадаза,
И хьан б1аьрхиш, б1аьрснх хадаза, 
Ц1ощл амашлахь серладевлла кхозу. 
Д1ога анайистехь малх бу кхозуш. 
Тай т1ехь санна стиглахь аьрзу кхозу, 
Цо т1ам меттахъхьабахь,
Кхуьур вац со кху гуьйренах 1аба.

ЛУЛАХОЙ

(б е г а ш)

Ж1аьлин маша дууш верг, 
Пхьаьрчий хесто хууш верг, 
Говза воцуш-м дера вац, 
Шен зуьданна дера вац.

Лулахь вехаш Хьаьрдаш ву,
И шен вешех кхаьрдаш ву, 
Котам Iaxap яхана,
Вонехь ву и тахана.

•  *  *

Меллаша, х1аваэхь шагала санна, 
Сан буйнахь дешаш ду хаьштиг.

*  *  *

Хиъна шен дена ша гойла, 
Ойлане яьллера ойла.

*  *  *

Дуьхь-дуьхьал хиъначуьра 
Меттаха ца долуш, 
буьйса юккъе яххалца 
къамел дира охашимма. 
Эххар а наб озийра ц1арна. 
Иза, меллаша овкъаршна 
бухе а яхана, д1айижира. 
Овкъарш т1ехьокхуш, 
мотт а тобина, 
со а сада1а вахара. 
1уьйранна, ,

мелла а иза неттахъхьаяи ца х1уттуш а 1ш 
ас овкъарш д1асахьаькхча, 
меттахь бер санна, 
самаелира иза.

*  *  •

И ц1е ю,
пхийттара яьлла йо1 санна,
дуьххьара къонахчун
куьг шеца эвхьазадаьлла йо1 санна.
Ма звхье, 
даггара хьоьсту цо 
и къена къанъелла гуьйриг.
Ишттачу хьестарех 
овкъарш бен т!аьхьа ца юьсу.

» *  *

Мел велларг, мел вайнарг кхайкхнна, 
Валанза мел внснарг айкх вина,
Цхьа ловзар х1оттор ду ас цхьана дийнахь. 
(Со вер вац даима тезетахь 1ийна.) 
1хьамдала хаор ву сайн луьра Mocrarla, 
Ловзаран човс хир ву сан деган доттаНа, 
Вотанча хаор ю сайн синна б1оста хан, 
Пондарча хаор ю синтеман моттарг!а. 
Ловзарга fiorlyp ю ца ешаш яьлла,
Со вуьтуш д1аяхна 1ожаллин г1айг1а.
Цкъа а шен дахарехь хелха ца ваьлларг 
Поттур ву боларца доьжна дог айа.

Ас цуьнца долор ду ког шершон хел'хар.
И хелхар ца кхачош, б1арзлур ву мостаг1а, 
Къанлур ву доттагТа, къарлур ю б1оста хан, 
Лекъар бу дуьненчу валаран белхам.

БЕРАШНА Я БЕГАШНА

— Хьан ц1е xlyn ю? — хаьттира 
шант1ано. — Айса-сайна ю, жоп 
делира хьархочо...
— Айса-сайна тоьхна, айса-сайна 
тоьхна! — мохь белира шайтТане...

(Бабин дийцарна т1ера) 
Супа ца хаьа дерриг а хийца 
муха делира: хГилланна цхьамма 
аьлларг догдикаллин васт хилла 
д1ах1оьттира. Дерриг а т1ек1елделира — 
Айса-сайнан ц1арах болу цхьа тамаша 
боцург.

Вехаш вара Айса-сайна,
Вац и суна б1аьрга вайна.
Суна ца гарх, вац и вайна —
Воккха ваши Айса-сайна.
Цо нахана дика дора,
Цо шений бен вон ца дора —
И ларвинарг к1ентан эс ду,
Сан дог тахна цунна теш ду.
Нехан вон а дика лорий, —
Айса-сайна дина олий,

Ерзайора хилла вас цо,
Со хьегийна цуьнан васто.

Вехаш вара Айса-сайна,
Вац и суна бТаьрга вайна.
Суна ца гарх вац и вайна.
Соьца хилла иза даим,
Эшош сан ц1ийх воьлла Къабил 1. 
Сан бераллин сснчу бай т1ехь 
Дагах летча хьогГан ба1аш,
Я цкъа цхьамма, суна гайта 
ша шеи кийрахь кхаьбна шайт1а, 
Меттан метта 1аьржа маГаш 
Оьхьча, дицдеш суна лайнарг, 
Меттавалош муьшка 1уттий,
Портор хуьлуш юххе хГуттий, 
Вистхуьлура Айса-сайна:
«Нагахь хьо хьайн адам ларахь, 
Нехан вон а дика лара.
Гечде царна, гечде ц1ийца,
Харц ма де хьайн Бабин дийцар!» 
Цуьнан дешнаш айса зийча, — 
Айса-сайна дина олий, —
Со ц1анлора, серлаволий.

Вехаш вара Айса-сайна,
Вац и суна б1аьрга вайна.
Дахар-я1, сан дахар — къапкъарс, 
Бисмиллана метта яппарш. 
Ямартлонаш, тешнабехкаш —
Муш беш царах со дГавехка, 1

1 Каин

Меттахдаьлча йилбазалла,
Халла къаьсташ вон я дика, 
К/ьаьсташ оьмар, къилба халла, 
Сан садеттар кхачадича, 
Меттавалош муынка 1уттий, 
Портор хуьлий, юххе х1уттий, 
Соь вистхуьлу Айса-сайна:
«Ма дазди ахь хилларг хьайна, 
Бакъо яц хьан иштта воха,
Дицде нехан зулам, вон ахь, 
Дицде айхьа дина дика,
Диц ма де хьайн некъан нигат, 
Гечде царна, гечде ц1ийца!»
Харц дац, бакъ ду Бабин дийцар. 
Вехаш ву и Айса-сайна.

САЦАРАН ХЬАЬРКАШ 
ЙОЦУ СТИХАШ

( Ц и к л )

*  *  *

Тхан ден бералла хиллера 
кхузза шен бералла гина 
стаг дуккха а веха олура 
тхан денанас тхан дена 
шениг шозза бен ца гинера 
цкъа гинера цунна иза 
ша т1амт1е д1авоьдуш ц1ер —

пошта xlepa юхахьаьжча -
ламаройн эвлара дуьйна
охьа а деъна шена т1аь —
хьахьоьжуш лаьтташ
шозлаг1а гинера цунна иза
салташа т1е тоьпаш а лаьцна
ша махках ваккха д1авуьгуш
юхахьаьжча эвлайистехь кхин
т1аьхьа схьадан а ца даьхьаш
лаьтташ цул т1аьхьа дхьана
буса акхачу кхокхарчашца
б1аьвна чохь лечкъина 1аччохь
иза салташа дийна хиллера б1ов эккха
а эккхийтина кхозлаг1а кху
эвла ваха-ван шена бакъо
ца елча доьзал аренда а би —
тина винчу метте б!аьрг
тоха а веъна д1авоьдуш юха —
хьаьжча шен бералла ца
тинера цунна т1аккха
хиънера цунна xlapa дуьне
иштта ч1ог1а ца дезча а
х1умма а доцийла со жима
волуш тхайн дех ца кхетара
х1инца со кхеташ санна
хета суна цуьнан хеназа
еъначу 1ожаллех а

ЯИЯНА 1УБЛЛУЧУ Г1АРПУЛИН 
Б1АБРА ХЬОЬЖУШ

Суна хии тахана сан 
ненан гоьхь-сибат хьеначух 
тера ду декъа ира юьхь-сибат 
суна евзи цуьнан къайле 
цкъа а сайн нана куьзгана 
хьожуш гина вац со иза 
кхоьруш хилла-кх Дсг1астанах 
йоккхучу дийнахь шсн юьхьа 
т1ехь диспачу 1индаг1ех сан 
нана г1арг1улн ю техьа я 
со ду техьа г1арг1улин бер 
иштта ойла йойту-кх соьга 
хьан юьхьа т1ехь гучу 1индаг1о 
синна х1ун бен ду ша махках 
доккхуш дерг мостаг1а хилча а я 
]а хилча а ша мацах 
къастийначу махка ц1а кхаьчначу 
дийнахь махках йолуш йолчу 
хьан балхам хезча карлабаьллачу 
балано ннцкъ барна напас со 
хеназа вина вара те цундела 
ннсдели техьа сан вахар хенаца 
ца дог1уш я со шун тайпана 
вара те нохчнйн зудчо шеи 
сийлахьчу къинхетамна кхаьбна 
волу xlopa а шарахь цкъа 
со виначу дийнахь Нохчийчу а

йог1ий кхнийначу 
нахера аш дГавоьхуш волу 
цундела нисдели техьа сан вахар 
нахаца ца дог1уш 
ца хаьа амма суна 
билггала хии тахана сайн 
ненан юьхь-сибат хьеначух 
тера ду

» * *

Со самаваьккхира йоккхачу 
Хин г1овг!ано ц1еххьана стигла 
а латта а дешна хьаьвддачу 
Говраша ерриг а юрт д1ахьош 
хетта со араиккхира амма 
тхов т1ера меллаша оьгура бГаьстенан 
дуьххьарчу ладаран т1адамаш 
цу цхьана м1аьргонна хийтира 
суна г1айг1ано г1орийна лаьт — 
тинчу буточу хоттаршкахь 
xlopa а сайн дег1ан межено 
rla хоьцуш санна ма qlorla 
сатесна хилла-кх ас хьан 
озе бГаьсте

* * *

Дай боцу некъаш х1усамаш 
лоьхурш х1усамех хьоьгурш 
даима а адамаша а ма — 
шенаша а юкъара хьоынурш 
шаьш пайда эцна ма 
девлли адамаша а маше — 
наша а дицдеш дерш май — 
данашкахь ковбертешкахь вок — 
залашкахь дай боцчу бераша 
а ж1аьлеша а санна буьй — 
санаш йохурш царна вилхина 
со коьрта т1ехь тхов болуш 
а боцуш а цаьрца хилла 
сан ойланаш уьш санна 
ирсе а уьш санна декъаза 
а суна хаарна да волу 
иекъ х1усам йоцуш ца буь — 
сийла къонахчуьнан а эвла — 
яан а поэтан а бакъйолу 
х1усам кошан лахьта 
юйла кху дуьненан г1айг1анех 
къизаллех чекхболий xlopa 
а да волу некъ цу xlyca — 
мехь туьйш буйла суна 
хаарна дайх дисина некъаш 
хуьлуш доцийла хуьлуш 
дуйла дайшна дицделла некъаш 
Уьш ду уьш дай боцу некъаш 
дуьненан диканах 1ехабаларна

шайна ханна каршшачу 
х1усамашкахь пар — 
г1атбевллачу дайша шайн 
ойла ца еш дерш манда — 
нашкахь ковбертешкахь вок — 
залашкахь дуьненан массо 
а харц х1уса.мийн не1аршкахь 
буьйсанаш йохурш парна 
вилхнна со супа хаарна 
дай болчу некъашна ца 
евзнйла юкъара ларш 
шаьш ненан кийрара дуьххьара 
лаьтта т1е левзиначу ма — 
лнкийн байчу когашца чекх — 
бовлий парна т1ехь уьш 
хаьржинарш суна хаарна 
уьш лаьттах т1улгах сн — 
ламах эчигах деш доцийла 
уьш серлонах бем кхоллалуш 
доцийла дай болу некъаш 
шайн дайшна муьт1ахь 
хуьлий ксшнийн лахьтанашкахь 
сапарг1атдовлуш дерш шайн 
х1усамаш карош дерш

• • *

Т1ам меттах ца хьабеш 
меллаша хьийзачу лами 
т1ехь го бохуш санна тГаьхь-

т1аьхьа жиылуш ижунна 
къарделла стигланан сийналлехь 
д1акъайладаллалца и аьрзу 
тергалдеш со цуьнга хьийжира 
харц наха айбар ца ладелла 
хьарамчу коша т1е кхачале 
къаьхкина т1ома а баьлла 
Далла т1е са эцна 1аьршашка 
д1абоьду сайн барма сайна 
гуш санна

Маьрк1аже когаш го къевлинчу 
кевна к1елд1ахула юха а 
схьакхечи-кх дера яц со 
цхьалха вита а йоллуш-м 
иштта лаьттар ю-кх хьуна 
ладоы1уш кевна т1е лерг а диллина 
ков схьадиллича х1ораза а 
санна йоккха стаг д1айоьдуш 
го букара а сеттина тишачу 
барзакъех а хьаьрчина тара 
настарш а йолуш зама олу 
ас зама ладоьНна соцу иза 
юьхь соьгахьа схьа а ца ерзош 
со дуьненах лечкъинера со 
хьулвеллера сайн синк1оргехь 
со г1елвелла дуьйцу ас 
цунна хаьа ас ша чукхойкхур

йоцийла ша ма-лаьттара 
йистхуьлу иза суна вевза 
хьо хьан ковберте ца xlyrryui 
т1ехъялалуш яц со т1аккха 
д1айолало шера хаьа цунна 
со 1алур Еоцийла со т1аьхьаволало 
ков днллина а дуьтуш.

ЦХЬААЛЛЛ

НОХ, Ц1Е, ЧОЬ

Ас малхе кховдор ду иллсша эт1ийна куьйгаш,
Сайн когийн орамаш тийсина Даймсхкан лаьттах. 
Со ишта лаьттар ву, сийналла бслшаш тГехь ссцош.

^охчийн аре лаьмнех хадо г1ертар санна, 
хета суна Азех Европа

къасто г1ертар а...
(Ьиний, Европиний юккъехь вина волчу сан ден 

ц1ий хуьйдда Европин 
Ьаыто, цуьнан хьацар хуьйдда Азин лаьтто. 
руна ца хаьа, сан да кхелхинчу дийнахь Нохчийн 

ареной, лаьмнаший 
Ьовшашка кадам муьлхачо хьаьнга бира. 
раьмирко Азина атоман бомбанаш тоьхначу дийнахь 

Европин бТаьргех
Сайн б1аьргийн ч1енигех 1ийдалуш лаьттан мутт-марфаьлла хи гуш санна хета суна, лаьмнех стаг 
Со иштта лаьттар ву, дахаран мехаша саттийна,

вакъийна,
Дечиган пондаре всрззолц.
Т1аккха ахь, Даймохк, ладог!алахь сан синан мерзе.

вина

Сан ненан нскхах 
Дскха сан некъаш,
Хьан сица доьзна ца хилча, 
Вахар а х1ун дара, Нохчинчоь, 
Долуш сайн нох, ц1е, чоь,
Хьан лаьттахь вина ца хилча?.. 
Валар а х1ун дара, Нохчийчоь, 
Хьо т1аьхьа юьсуш ца хилча?..

кхаьрдича, лаьмнашкахь 
йолчу, Нохчийн аренгахь ехаш йолчу сайн

ненан бГаьргех даьлла хи гуш. 
|Сан ворх1олг1а да Азехь я Европехь, лаьмнашкахь я 

аренгахь вина ву
|ца хаьа суна, амма ас нохчийн илли олучу хенахь 

уьш сох кхетийла хаьа.
(Сан нанас аренгахь еттинчу сискалан а, сан дена 

Европехь еллачу 
(мидалан а цхьа бос бу — маьлхан бос.
[Аренгахь вина волчу суна и малх ломахь гина

дуьххьара, Азера Европе боьдуш. 
Сан ден барма зцна боьлхучу нахана т1аьхьа, 

б1аьрхиша берзина когаш а 
багош, со ведда воьдучу дийнахь, Азиний,

Европиний юккъехь 1уьллучу

тхан к1отарахь и малх цкъа сецнийла а хаьа суна 
коьртах куьг а хьаькхна 

тевина сан дог эца г1ерташ.
Ломахь всхаш волу шсн к1ант волчуьра ц1а 

йог1уш иолу тхайн денана 
гуш санна хета суна, xlopa дийнахь и малх гуш. 
Нохчийн аре лаьмнех хадо гГертар санна хета суна 

Лзех Европа къасто
гкртар а. — О н а хаьа цунах малх кхаьрдийла...

% $

ЖГаьлеш а д1атоь кху шийлачу буса,
Д1агоьжу сан к1отар, д1а парг1атйолу.
Нахах мел дисиичух сайн кийра буза 
Иаьххьарчу новкъа со д1а ара волу.

Сан сих ма хьерчахьа, х1ай беттан шело. 
Б!ешеран к1ант ву со, Нохчийчохь кхиъна, 
Лаьтта т1ехь мел йолчу нанна го г1ело 
Дезачу иллица цкъа яйян лиъна.

Х1ун ала г1ерта хьо, х1ай дато экъа,
Тоьшалла х1оттийна стигаллий, латтий,
Дуьненан кийрахь д1а мел дина некъаш 
Кху нохчийн к1отара кхсхьначу к1анте.

Со иекъах вохаван хьо х1унда г1ерта,
Сан букъ т1е йижина х1ай буто цхьалла.
Суна яц хьуна кху урамийн керташ,
Я суна къевлина ков а дац цхьа а.

Букъ-т1амарх чекхъюьйлуш хьо х1унда дТийза 
Кху некъан йохалла ас хьоьшу rlaflrla.
Кху юьртахь нана ю соьга сатийса.
Кху юьртахь доттаг1 ву сан бала байбан.

Ас, лаахь, xlorrcp ду тховса, х1инцца, 
Туьйранехь дуьйцуш а ца хезна ловзар.
К1ентий бу, махко а йохьана бийццал,
Мсхкарий, Есропас Азица къовссал.

Лаьтта т1ехь мел волу нскъахо вохван,
Кхерч бу сан, ворх1е а ден ulapax бага. 
Маьршачу куьйгашца дихкина кохкарш,
Сан напас техкадо б1ешеран ага.

Цундела яц хьуна, мел хьийза латта,
Со нскъах вохаван rlaflrla я бала.
Цундела бакъо ю сан нохчийн маттахь: 
«Бийсолтан Дибин к!ант вехаш ву» ала!

СУЛЕЙМАНОВ АХЬМАДАНА

Нохчийн нанас ионах винчу дийнахь 
Пхьеро дечиг-пондар бина боху. 
Некхан шуьрца илли дуьллуш кийра, 
Нанас цуьнга и кхоадийна боху

Боху, бекна пзндар, дуьне декош, 
Белабелла, дуьне деладеш.
Боху, декна илли, к!иллой бегош,

Къонахчуьнан кийра багабсш.
Боху иза махко, халкъо боху,
Хьанал болх беш, маьрша латта охуш: 
Х1окху лаьттахь ехаш мел ю нана, 
Х1аллакьхила йиш яц дуьне xlapa!
Х1окху лаьттахь къуьйсуш мел ву кьонах, 
Xlapa дуьне эшор ма дац воно!
Х1окху лаьттахь декаш мел ду илли,
Кху дуьненан дай хир ма бац кГнллоп!

Боху иза махко, халкъо боху,
Дас шеи к1анте дуьйцуш карладоху...

ГОЙ ШУНЛ, ДОТТЛПИЙ

Гой шуна, доттаг1ий, вайн наной къанлуш бу денча, 
Хебарша кхелинчу яххьаш т1е къоьжалла оьгу. 
Х1ораннан вайн дат чу г1айг1ане сахьийзар деъна, 
Зама а сихъелла д1аноьду, некь некъах тоьгуш.

Гой шуна, доттаг1ий, вайн наной къонлуш бу денна,
И нанойн дегнаш ду даккхийдеш кхуьучу кГентех. 
Х1ораммо техкийна ага а ца хилла-кх эрна,
Нахана дика дан к1ант хилча xlopa а ц1ен т1ехь.
I -Ш : ,
Xlopa де — цхьа кГайн чо, xlopa де — цхьа хазахета; 
Вайн нанойн баккхийбер кортош а кхелина къега. 
Гой шуна, доттаг1ий, наношна мел ч1ог1а оьшу 
Хилар шаьш баккхийбеш шайн кТентийн дикане хьоьжуп

» * •

П а лехначу лай т1е 1ена гинсу,
Буьйса юьйлу беттан багара.
Мичхьа 1а хьо, деда ваьхна ирзу, 
Мукъам белхош попан, баганан?
|
Мичхьа 1а хьо, хьайн да велла диснарг? 
И цхьа хаттар, хилла йилбаз-мохь, 
Доьлху, даьржа, кхетий анайнстах, 
Доьлху, даьржа, доькъуш дилха дог

Махо лоькхуш нехан синойн саьлнаш, 
Хьо д1адайна хир-кха т1епаза,
Дог1а санна, доьлхуш лекха лаьмнаш, 
Зама яьлча нехан ц1е ганза.

Хено ловзош хьаннийн хотийн кийрахь, 
Хьо д1адайна хир-кха, бо хилла,
Алмаз санна боьлхуш мокха кхийра,
Гича урдан доза дохийна.

Дола доцчу нахарх йоьлча мекха,
Хьо д1адайна хир-кха, яр хилла, 
К1ордадина лардан къора некъаш, 
Малхе, лаьтте rlafirla ялхнйна. I

I
Мичхьа 1а хьо? — И цхьа хаттар ду сан 
Дала х1окху дикчу б1ешере.
Мичхьа дай хьо? — И цхьа лазам бу сан 
Белхо, беко иллехь, эшарехь.

103



Хаьа иза дукха акха буйла, 
Карадарх а маь1на, бахьана,
Хаьа иза дукха цхьалха буйла,
Хаьа буйла шийла, бахьара.

Хаьа, амма хааро ца кхачош,
Лаам бу сан — лазам, йилбаз-мохь. 
Белха аьлла, хенан б1аьрса кхачош, 
Баржа аьлла, доькъуш дилха дог.

Хаьа, лсларх дикчу нехан го гуш, 
Веларх, велхарх, пузарх кхачанах, 
Ирсе хиларх, со кху лаьттан бо дуй, 
Дсдайн некъийн кхерча кхачанза.

Ас цундела хоьтту х1окху буса 
Лаьтте, нахе, хьаннийн г1айг1ане,
(Со мел веха, и цхьа хаттар ду сан, 
Нулгал тийна, б!аьрхил кхайкхаме):

Мичхьа 1а хьо, деда ваьхна ирзу, 
Мукъам белхош попан, баганан?..
П а лехначу лай Tie 1ена гипсу, 
Буьйса юьйлу бсттан багара.

* * *

Хьан кор а догур ду, ну буса санна, 
Шелдина лайн чимаш хьийзочу махо, 
Букъ юккъе т1ехьашха урс тухуш санна, 
Х1инца а хсзаш берг цу коран мохь бу,

И ц1а а лаьттар ду, ца девзаш санна,
Биц ца беш шена чохь цкъа баьгна безам.
Исс не1алт воьдучу соь кхайкхош санна,
Х1инца а го супа цу ц1нйнан хьсжар.

Латта а хьийзар ду, ца хууш санна,
Адамо адаман 1одика йиний.
Цхьаъ цхьаннах ца кхетча ницкъ эшча санна, 
Седарчий оьгур ду, доьлхур ду илли.

* * *

Сан тахна эшаран денош ду, доттаг1а,
Толамаш кханенгахь бисна.
Иаьххьара сайн кхоллам кхожа т1е х1оттабан 
Алхха цхьа 1алашо йисна.

Ц1сначу дагара юха а вирзина,
Дог 1абош цкъа велавала,
Вистхуьлуш: «Гой шуна, сан чевиаш йирзина?» 
Доллучу къинойх ц1анвала.

Ткъа т1аккха, са доцчу, к1езгачу нахана 
Гечдина, веза стаг хилла.
Керла юкъ йихкина керлачу дахарна,
Доладан кхин керла илли.

Сан дин бу терсаш берг, некъана гечдина, 
Къобалдеш дахаран туьйра.
Сайн ненан пурбанца шсдан кхаж ксчбинз,
Хуур ву со цуьнан нуьйра.

Со ваг1ахь norlyp ву, со висахь вуьсур ву, 
БГешерех чекхваьлла ваьлча,
Жнмачу юьртара мехкарий хьуьйсур бу 
Со варе, хан-зама яьлча.

Вовш хилахь, вовр ву со, седанах кхерстина, 
Туьйш хилахь, — х1олламах туьйр ву.
Сан дин a Gorlyp бу, 1уьйренца терсина, 
Дохьуш ас яздина туьйра.

Ахь т1аккха дешалахь, цхьа мог1а биц ца беш, 
Воцучу доттагГчуьн дахар,
Адамийн б1аьрхишиа тГадамаш х1иттадеш, 
Дсрзийна xlopa а дакъа.

Дешна хьо ваьлча, ахь и дин д1ахецалахь 
Къонахий лелачу новкъа.
Сох бисна шедан кхаж хьайн кара эцалахь, 
Хьан куьйгахь — сан куьйган новхо...

Сан тахна эшаран денош ду, доттаг1а,
Делахь а со ч1ог1а тешна,
ТГаьххьара кхолламна юьхь-дуьхьал хГотталца 
Ца къаьстий тоьлларг я эшнарг.



ШИРАЧУ ИЛЛАНЧИН УЗАМ
Сулейманов Баудин

Ховхачу бГаьргаш чохь 1уьйренаш йоьлуш, 
Ховхачу куьйгаш т1ехь суьйренаш йоьлуш, 
Ден-ненан ц1арах со дуьнен чу ваьлча,
Даймохк, хьо хуьлур-кха сан ховха б1аьрса.

Ден-ненан доккхадер дайн т1емаш хилла, 
Декхаран жоьпалла беза мохь хилла,
Дуьххьарчу новкъа со волучу дийнахь,
Даймохк, хьо хуьлур-кха сан деган къинлар.

Къийсаман ц1с эцна со новкъа ваьлча,
Хела йо1 санна сан некъ хьийза баьлча,
Ца вуьтуш лела со аренда тилла,
Даймохк, хьо хуьлур-кха сан некъан илли.

Вешина ва метта буто ша боьлхуш, 
йишина ва метта куьйса эрз боьлхуш,
Генарчу махкахь сан 61арзъелча ойла,
Даймохк, хьо хуьлур-кха сан г1енийн гГовла.

Нуьрсчу б1аьргаш т1е к1айи марха еъча,
Сайн доьзал ца бевзаш сан б1аьрса эшча,
Висча со стаг воцуш rlo — дакъа лада,
Даймохк, хьо хуьлур-кха ас луьйзу Iaca.

Некъаша 1ийшина кура дог сецча,
Т1аьххьара къонахийн верта т1е тесча, 
Иаьххьарчу новкъа со ойучу ханна,
Даймохк, хьо хилалахь со ойу барма.

* *  *

ШаьЛтанан цхьа Даймохк бу — къонахчун буй. 
К1иллочун буйнахь и мохк д1атесна стаг санна

ямарта хуьлу

ГРАММАТИКЕХ ЛАЬЦНА

Дерриг а сан д!адаьлларг яхана хан ю.
Ас дахаре салам луш кховдийначу куьйган пхн п1елг 
санна, пхн кеп ю цуьнан:
1. Х1инца яхана хан — сан т1аьххьара илли.
2. Гуш яханарг — rlaftrla.
3. Яханарг — бералла.
4. Хьалха яханарг — бала.
5. Ихнарг — сан ненан б1аьрхиш.
Ткъа сайн хиндерг супа дуьхьалх1оьттина дац — 
иза йог1у хан ю. Ас, ойлаеш, д1ахьаббо ши б1аьрг санна, 
ши кеп ю цуьнан:
1. Йог1уерг — сох поэт хир ву.
2. Ян мегарг — со ирсе хир.
Мичхьа ю хьо, карара хан?

* * *

Цкъа нрсах ца тешнарг 1емар вац ваха, 
Мел доккха дог хиларх, мел йоккха ойла. 
Цкъа нрсах ца ваьлча девзар дац дахар, 
Лазамо яйалца сапарг1ат 1ойла...

Шелъелла лаьттар ю да воцу х1усам,
Шен деган хьог1ана кхаьрдаш верг кхаьрдаш.
Ас ц1ехьа кхоьхьур ду xlopa а буса 
Хьан б1аьргийн седарчех дуьззина таьлсаш.

Хьан дерг бен дахарехь кхнн сибаг доцуш,
И цхьаъ бен — сатийсам, и цхьаъ бен — бекхам, 
Мел эхарх цхьанхьа а д1акхочуш воцуш,
К1ордор ду эххар а хьан лорах текха.

Ас т1аккха долор ду чекхдаьлла туьйра,
Кхин цкъа а тешар ву ямартчу б1аьргех, 
йицйийр ю лаьттаца сайн йолу уьйраш, 
йицйийр ю мацца а ер йолу б1аьсте.

1уьйренна девзар дац кегдина т1емаш,
Сатосуш, беттаса сан карахь дайча.
Хьуна а гур дац кхин и къиза г1снаш,
Вицвинчийн мог1аршкахь со хьайна вайча.

Ткъа суна юха а тосур ду дуьхьал 
Кочалла ахь т1ехьа кегдина куьйгаш,
Делахь а некъ бнйр бац хьан б1аьргийн дуьхьа, 
Кхин цкъа а хир дац хьан хьажарна куьйла.

* * *

Къора ву со, къора ву — и хьан къурдаш хаза. 
Б1аьрзе ву со, б1аьрзе ву — и хьан б1аьрхиш ган, 
Ирча ву со, ирча ву — хьо ю дукха хаза,
Хьан-м х1инца а таро ю хьайх дозалла дан.

Суна лаарх ца хили хьох сан ц1еран нана,
Хьуна лаарх да хили сох хьан ц1еран да.
Дола доцуш ширдели сан кураллнн г1ама,
Хенан ц1аро ягайи г1абали а хьан. * . '

Кхерч лато а 1еми хьо, тхов тГекхетта баьлча.
Акха новкъа волу со 1уьйре дскъалъян.
Некхан кжкъехь къуьйлу ас ямартлонан шаьлта. 
Къора ву со, б!аьрзе ву, мотт а сецна сан.

ГУЬЙРЕ

Дешнаш — г1арг1улийн. 
Мукъам — сан ненан. 
Д1аолу — Даймахко.

БУЬЙСА

Ж1аьлийн лстар дашадо дог1анаша.
Дитташа дечу до1анаша йовзуьйту буьйсанан rlaflrla. 
Цара екхна 1уьйре йоьху.
Мох, шел а белла, д1абижна.
Мархаш парг1ата ежа к1отархойн ххашкахь.
Чиркхаш набарна детта.
Готанна кГамделлачу ахархойн куьйгашна г1енаш го.

* * *

Хьо суна хьарам ю — и дешнаш дуу ас х1инца,
Со муха кхета кху дахаро х1оттийнчу киртигах?
Хьо суна хьарам ю — и дешнаш лозу сан ц1ийца, 
Сан некъийн энаш т1схь дагардеш дицдан мел

г1иртинар

Хьо суна хьарам ю, назбаран аьхналла санна,
Беттасан когийн бсп кхин тата доцучу буьйсанна, 
Хьо суна хьарам ю, шайт1анна беза дуй санна,
Ткъа х1унда кхолламо вайн некъаш,

цхьа берд беш, дуьйциг

Хьо супа хьарам ю — лазаман т1аьххьара дийцар 
Кхерстарна доьшу ас дешначохь хьан когийн ч1урамг 
Хьо суна хьарам ю — и дешнаш лозу сан ц1ийца, 
Лозу сан кхетамехь хьо лелла, хьо лела урамаш.

*  *  *

.Ахь к1айчу куьйгашиа кхе туьллу сентябран буьйсг 
И йогу дагардийцаран ц1е хилла.

’ И йогу вайшинна дисина х1оккхул доккха дуьнс дохд 
Стигланан кийра эгош суйнаш-седарчий.
Со тийна 1а, д1адаьллачун шерех-т1улгех боьттинчу

пенах букъ а тоь:
Х1умма а ца къаьста суна хьан б1аьргех-горгалех

тесна кхозу хьан ч1аба
йогучу цТеран серлоно ч1аба меттах моссаза хьаии

б!аьрхих дека

б1аьргаш чохь сецна хьан са.
Хьаи синаи декаро самадоху лаьтта т1ехь мел

долу некъащ.
Уьш гулдала дуьйлало ванн х1усаме.
Со вевза оду нскъашна, со.
Цара йохъян йохьу сан б1аьрзечу дснойн дакъазалла,!

сан мел хнллач.|
г!алатийн шело.
Хьан б1аьрхиш санна ц1еначу сентябран буьйсанан

ц1ергахь йогу
сан бералла эцна д1а мел яханчу г1арг1улийн назманащ| 
Лхь т1аккха, корсра схьаоьций, беттаса туьллу

цу ц1ерга.
И деттало, буьйса яы на яллалц, стигла эгна суйнаш ■

седарчий даллац.
Цунах малх хуьлу.
Т1аккха ахь куьйгашца корах арахоьцу малх, и г1отту,|

до хоуьйту доллучу 
дуьненна кхнн цхьаъ а сентябран буьйса яьгна яьллий. | 
Иаккха дуьйлало некъаш — вайн х1усамехь мел болу

некъ новкъа болу.
Иаккха новкъа волу со а.
Х1инца маьлхан з1аьнарша ч1аба меттах моссаза хьайп, I

дахарах дека
дьан бТаьргаш чохь сецна са.





ЦХЬА ИЛЛИ 
Я

НИЙСА ЦА ТИЛЛИНА Ц1Е
•И *  *

Ц1снчу xlyx яра и буьйса...
Иза сирла яра,
К1еза шеи 1индаг1ах леттал. 
Стиглахь
Генара ц1схьа техкачу 
Олхазарийн зТакарех 
Пуьтту 1аьнарш б1аьрга галла, 
Ц1епа яра иза.
Оцу буьйсанна 
Со кхоьрура
Чубужу седа б1аьрга а бахана, 
б1арзваларна;
Тийналло лерган потт а эккхийтина, 
Къарваларна;
Иллин дашо мотт а багийна, 
Толкхаваларна;
И дерриг а даго ца лайна. 
Чолакхваларна...
Оцу буса
Сан пкндаршна юккъе 
Лаьмнаш тарделлсра...
Ц1еначу xlyx яра и буьйса,
Иштта йолу буьйсанаш 
Дукха ца еха...

Macco a
Меже т1егулйина,
Уьш, хьаьрчаш,
Нома к1ел хьулйина,
Аьрзу чухьаьддачохь 61 агоре, 
Хан-зама м1аьргоне йоьрзуш, 
Зингатан зирх доьрзуш пхьагале, 
Къасталур дарий цо хоьржург, 
Къевлинарг б!аьрсинан кьагарехь 
Ижу я т1ам багон илли 
Къастийнехь,
Ахь къайле йилли.

„ * * *

Сан бехк ма бац Нохчийчохь вина хилар, 
со вечу дийнахь,

дуьненна букъ а тоьхна, 
нана лаьмнашна дуьхьал йирзина хилар, 

цу дийнахь
бехкана лачкъа ваханчу дас 
б1аьвнашка ладег1на хилар,

Сацабехьа пондар,
сан датах чекхбаьлла ломан бохь 
хьуна гур бац,
б1аьрхиш д1адаьхна валлалца 

Сацабехьа...

»

* * *

Дошара воссахьа, накъост,
Мел к1орга делахь а хьан некъан 1илма, 
Klopra бу кху лаьпан xlopa а лам...
Хьо дуьхьал вог1уш дерг къам ма ду, къам 
Дошара воссахьа, накъост,
Дин ознй волало жимма.

* * *

Супа бен бац ца кхоьллина х1оллам 
Я, кхоьллина, къайлах лаьттинарг —
Цу шимма а турпалхочун кхоллам 
Хьакъ ца бина х1окху лаытана.

Супа бсн дац ца кхоьллина илли 
Я, кхоьллина, чстахь къийлинарг —
Цу шимма а бакъ ца дина хилларг,
Цу шимма а бакъдерг кънйдина.

Суна бен дац ца кхоьллина дахар 
Я, лай хнлла, кхоьруш кхоьллинарг —
И шиъ ший а къобалдинчу наха 
Кху дуьненна 1азап кхоьллина.

• *  *

XIapa лаьмнаш ц1окъболатан дуйла 
Хууш ву со, дуьне гича дуьйна: 
Оццул юткъа, оццул лекха бГаьвнаш,

Оццул лекха долчу баххьашкахь 
Лаытар ярий, паналлица къуьйсуш, 
Яржайина махо д1а ца кхуьйсуш.

XIapa лаьмнаш ц1окъболатан дуйла 
Хууш ву со, дахар зийча дуьйна:
Кху дуьненан муьлха маьПе кхоссарх, 
Некъ ца гайта б1аьргаш бихкина,
Сан халкъ ц1ехьа доьрзур дарий т1аккха, 
Белларш г1уьттуш, мехкан бакъо яккха.

XIapa лаьмнаш цДогьболатан дуйла 
Хууш ву со, и ч1аг1далла дуйнсхь;
Кху паналлин дег1 ца гучу гонехь 
Б1арздиначохь нсхан зуламо,
XIapa латта дарна кхерам бара,
Ша сецадан лаьмнаш дацахьара.

* * *

Сан даг т1е 1ад хьоькху буьйсанан саде1аро, 
Ас мукъам болабо б1аьргашца.
Хетало, тийналло, сан дехаро 
Шедагах лоькху хьан б1аьрхиш а.

Б1аьсте ю-кх лешъериг вайн х1усамехь, 
Х1инца а пхийттара яланза.
Д1аала йиш йоцург кху буса бен 
Масане дайна хир-кх аланза.

Пхийттара бовланза сатийсамаш 
Къежлуш бу, хено варкъ кхолонза. 
Дуьиенан сих оьху сан къийсамаш 
Масане байна хир-кх толамза.

Маьлхан каш санначу вайн х1усамехь 
Тийналла йоьлхуш ю хьаьркашца, 
Декъалдан йиш йоцург кху буса бен 
Декъалдо ц1еналлин б1аьргаша.
I |
Ишттачохь лаамаш да сецало,
Эсаллин мох ц1ийца хьоькхучохь,
Дег1 делла дисина са хсцало,
Пемашца лендацар лоькху до.

Лоькху до, лоькху до д1адаьлладерг,
Мел хиндерг дуьхьала доху до.
Цундела дахарехь цааьлладерг 
Хьан б1аьра хьаьжначохь боху ас:

Вайн дахар хьан б1аьргийн цхьа шедаг ю, 
Ерзонза сан б1аьргнйн зшаро, 
йохъянза бужучу суй-седано,
Шелъянза дийнначу б1ешаро.
I ■
Вайн дахар ду еккъа цхьа дикалла, с 4V'“ 
Кхоьллина г1айг1анийн йохалло.
Хьан ц1ийца доьссина маликалла, 
Дерзонза сан эвлаяалло.

* * *

Хьан к!айчу духарх ма тера ю-кх и хьан к!айн амал1 
Па-бецан зазанах дуьзна ду хьан xlopa хьаьрк.
Ца гуш хьан 1индаг1ехь сайх кхаьрда ойлане Нала, 
Хьан дайчу сеттарш т1схь сецна сап сих буьзна б1аьр

Хьан ц!ечу кочаллех, сирлачу кочаллех хьаьгна 
Ламаройн амалша шсн ксппехь латтийна са,
Хетало, генара б1аьрг тоьхна хьан б1аьра хьаьжна 
Жимачу к1отарахь тишделла илланчнн ц1а.

Хьан дайчу боларан куралла ца лалуш херца 
Турпалчу иллеша сан сина йоьттина лард, 
Дслахь а всрриг а ваза ву ламанан кхсрчахь 
Эсалла осалла лараро тилийна к1ант.

Б1аьрнег1ар тухучу юкъана со хьуна сужде 
Вахар ца ладелла херца сан лаамийн б1ов,
Делахь а кхета, со иштта хьан ц1у хьажар гуш бен. 
Жимма а йиц ца лой дагна шен ца йоьрзу чов.

Цхьажимма кхардахьа я лаахь сонта дош ала, 
Цхьажимма лазамех бицбехьа снх буьзна б1аьрг, 
Хьан к1айчу духарх ма тера ю-кх и хьан к1айн амал 
Г1а-бецан зазанах дуьзна ду хьан xlopa хьаьрк.

* * *

Со кхоллалур ву шаьлтанах,
Хьо кхоллалур ю лазамах.
Ахь хьайн сингаттам ларбелахь, 
Хьо цкъа а соь ма хьажалахь.

Со кхоллалур ву мокхазах,
Хьо кхоллалур ю хьовзамах.
Сан xlopa суьйре лачкъасш,
Хьо анайистехь товжалахь.

Со кхоллалур ву серлонах,
Хьо кхоллалур ю доТанах.
Ахь даима а ларделахь 
Ас ца яздина мог1анаш.

Со кхоллалур ву готанах,
Хьо кхоллалур ю бсркатах.
Ас мел язбинчу мог1анца 
Ахь суна зулам дехкалахь.

Со кхоллалур ву — т1аккха хьо 
Сан ц1е дГайойуш х1оразза.
Со хьоьца хир ву нуьцкъала,
Со хьоьца хир ву г1ораза.

Ткъа суна сайна хуур ду 
Хьо кхоллаелча г1абалех.
Ас т1аккха хьан ц1е йойур ю... 
Со кхоллалур ву г1аманах.

ПАЛАТ

Маьлхан ц!аро дитташ кхехкош, 
лаыта заза 1еначу дийнахь 
дуьххьара хит1е яхара иза.
Дуьххьара цуьнан белаш т1е дижира 1ад.
Цо охьа ца даьккхира иза ша ведарш хих дузуш а. 
Новкъахь ведарш чуьра хи 1енар 
до шен корматалла ца тоарна лерира.
Урамехь дуьхьал мел кхсттарг цуьнга хьоьжура.
Иза ца кхетара, иах сто цецбоху.
Иза ца кхийтира пунах, ц1а кхаьчча, 
хина метта ведарш дуьззина 1ежаш гича а.
Ткъа бехке-м цхьаъ вара, 
пхьар,
1ожан генах 1ад дина волу...
Иза цу хенахь пхийттара йолучу йоьТан б1аьра

хьаьжн

Хиллера.

Г1АЛАРА И01 ЕЗАЕЛЛАЧУ 
ЛАМАРОЧУН ОЙЛАНАШ

I

Стиглахь а олхазар цкъа саца кхоьручу 
Поккхачу г1али чохь 
Хьо г1ортор яра сан.
Духарца, къажарца адамаш лоьручу 
Кочачу шахьарехь 
Хьо г1айг1а яра сан.

Ц1оканах бала хилла дера ча санна,
Сайн шерех бала хилла,
Хьан некъах къихки со.
Мостаг1чух г1ала хилла б1аьрзе стаг санна, 
Хьан ц1арах б1ов хилла,
Хьан новкъахь сийци со.

Хьан дешан дарж декъа со а вац тоьллачех 
Хьоь ала дар-кха сан, ас къобалдина:
Сан бижа боьдучу коканан коьллашкахь 
Махо мотт билла-кха вайшиннан къина.

* * *

Доккха мел хили а, дайн хилла-кх ло,
Буто мел хили а, янн хилла-кх rlypa...
Х1ун де ас — бита я сайда д1ахьо 
Хьан деган йовхоне Еалийна урам.

Сацаван ца г1ерта т1аьххьара аз,
Декъалван ца rlepra т1аьххьара ойла. 
Доладар, дерзадар — ший а ду харц,
Иштта ду марша 1е я марша 1онла.

Багара дош далахь — и а ду харц, 
Кхоллалуш хьарама дагарадийцар...
Сан лорах г1евттинарш маликаш дац — 
Палина тГехула ц1ерпошташ хьийза.

Сан ц1арах массо а социйла яй —
Кеманаш дисина г1евттинчохь кхерста...

Талунс ерззал хьан испайлла лай,
Д1овш хилал лай х1окху х1усаман хьестарш.

Ас кхоччуш ч1аг1дина чекхбаккха и 
Уьшаре са кхоьхьу ц1ийн аьрха хьехам, 
Дуьненан ссаллехь ца кхолла кхин 
Синтемо адамна лазам бо лехам.

Ша-шсха хнлладсрг ша-шеха довш,
Кхетамо доладо xlopa а г1улчан,
Сан xlopa хоттарехб кху сохьта бовш 
Суйн ulapax са кхуллу дуьненан бурчам !.

Ишттачу некъаша 1амийна со 
Хенаца верза са шогачу насте.
Амма дош дерзадарх, чакхе-м ца го,
Букъ т!ехьа ца гучохь хьан деган вас бсн.

ДАГАРДИЙЦАРI

— Хьан хьажар йочане ду,
Ду иза цхьанхьара геннара,
Ду иза дуьненан хеннара...
— Г1арг1улеш д1айоьлхуш ю...

— Хьан хьажар ду йоккха аре, 
Цхьанхьа а, цкъа а ца кхачалун, 
Б1аьргашка некъ схьа ца лацалун...
— Х1ун ду те д1ахьуриг цара?.. 1

ДАГАРДИЙЦАР II

— Диттара тур доьг1на,
Цу буьххьехь бохь боьг1на, 
Со хелхахьаьвзича,
Сан куьйгийн х1азарехь 
Хьан Нодъюкъ хьаьвзнча, 
Лаьмнаш а, децдевлла, 
Хьан б1аьра хьаьвсича, 
Алахьа, ненан йо1,
Хьуна х1ун хетара?
— Суна эхь хетара. 
Таптанан т1омаца 
Ц1е хьуллур яцара. 
Пиллигал яйяларх,
Патта ницкъ бацара.
— Куьг куьйгах даларца 
Ког кого пелхьарчош, 
Датах ц1е яларца 
Бустамаш лелхачохь,
Хьан хьажар да лайна, 
К1ентан дет! дегийча, 
Лакхаллех шекдевлла, 
Ламанаш дегийча,
Алахьа, ненан йо1,
Хьуна х1ун хетара?
Со хьох да кхетара. 
Дей-буьйсий юхь-дуьхьал 
Х1уттучу заманахь 
Хьо х1окху дуьнеиан 
Онла ян 1амалахь.

ПУБАШАН ПАЬХХЬЛРЛ УЗАМ

Гухойн Пубаш... Со дукха лелла цуьнан лорах, 
доллучу шен дахарехь илли доло цхьа дош лоьху 
илланча санна. Гила-берзан кхоллам бара цуьнан — 
цхьанна а цавовзар. Курачу сен кхоллам бара 
цуьнан — массарна а вовзар. Къонахчун кхоллам бар 
цуьнан — д!ахаьттинчун гергара хилар...
Суна дзнма а ор чохь гина нза...

Сан куьйгаш, нуьцкъала куьйгаш,
Хийла ницкъ хили-кха шуна.
Ас Теркал дехьара реманаш кхуьллуш,
Хийлаза дезнера шун а 
Йнлг1анан шедакхаж кънйла,
Хийла,
Сан куьйгаш, ц1ий оьху генаш,
Хийла да1 девзи-кха шуна.
Баян дакъа къевсина летачу хенахь 
Хийлаза дезнера шун а 
Шаьлтанаи маь!ан мукъ кьийла,
Хийла...
Сан куьйгаш, кегделла т1емаш,
Сан-м дукха дуьсий шух дийцанза.
Аш хнйла тоьхнера сан дшша ленаш...
Шу муьт1ахь хиллера шайн халчу дсиа.
Тешаме хиллера х1инцалца.
Тахана де ийши-кх шун а,
Къинт1ера волу-кх со шуна...
Сан когаш, нуьцкъала когаш,
Хнйла ницкъ хили-кха шуна а.

Хийлаза, даш сапна язйина гслаш,
Хуьйди шух сан некъийн т1уналла.
Хийла со луьйтана ваьккхн аш,
Хнйла со лечуьра ваьккхн аш.
Сан когаш, хьадалчаш късра.
Г1оьнжаг1а некъашца кхнрстинарш,

• Аш Но деш, пах бухку rlepa 
Ас хнйла бердаш т!ехь цистира.
Шуи ницкъо хийла сан дин идабинера,
Чов хилла, дазделла дсг! идадинера,
Идалан уьшалша шу къар ца банера.
Хонкаран г1амарша шу къар ца бинера,
Тахана дс ийши-кх шун а,
Къинт1ера волу-кх со шуна.
Эх1, б1аьргаш, сан сема б1аьргаш,
Ямартло ца ги-кха шуна.
Аш кьестадинера дуьненан хьаьркаш,
Хийлаза дезнера шун а 
Аьрзуца семалла къийса,
1Лаьлтанца иралла къийса,
Хснаца сихалла къийса.
Сан б1аьргаш, сан сема хехой,
Пенах а к1елонаш ган дезна дара шу,
МостагГа къаставан 1емина дара шу,
Ц1ийх оьху сан б1аьргаш, эхх1ай,
Ямартло, бос боцуш хилла-кх и,
Ямартло, ницкъ болуш хилла-кх и,
Ямартло туьйли-кха шул а,
Къинт1ера волу-кх со шуна.
КъинтГера волу-кх со,
XIopa а сайн дег1ан меженна къинт1ера волу-кх со

Ткъа хьуна, ткъа хьуна, дог сан!
Хьо-м дара дуьненнал доккха,
Хьайна чу тарбинарг декъазчу сан нехан лазам, 
Девзина дара хьо хьайн боцчу балина лазар.
Мецачу ж1аьлеша 1ийша хьо, да велла дисарг! 
Кху тешнабехкана г1елделла х1инца к1елдисахь! 
Бохамна т1улгал ч1аг1даланза дара хьо,
Диканна марал к1аддаланза дара хьо,
Дара хьо г1елонна дат1анза,
Дара хьо ц1ийн цкргахь даганза!
Да ваьтт!а диса хьо, дог сан,
Хьо-м дара дуьненнал доккха,
Хьайна чу хевшинарг мискачу сан нехан гIайг 1а! 
Цкъа карладахахьа дуьненахь мел лайнарш айхьа 
Акхачу коьллашлахь вайх хьегна чаг1алкхаш, 
Яккхимчу шахьаршкахь вайх хьегна танНалкаш, 
Паччахьийн набахтеш, мостаг1ийн гIа?-', наш, 
Маршонах ца юхуш, къежъслла заманаш...
К1елдиса хан йоцуш дара хьо 
Со таррийн чевнаша кегийра воручохь,
Хьо меттан чевнаша даккхийра доручохь?
Юелдиса хан йоцуш дара хьо.
Ас динна хилла чевнаш бухкарца къуьйлучохь,
Ас сайна хилла чевнаш доьхкарца къуьйлучохь, 
Ас хьуна хилла чевнаш некхаца къуьйлучохь? 
К1елдиса хан йоцуш дара хьо.
Дог!?
XIapa ду-кх хьуна сан дош:
К.ъинт1ера ца волу-кх хьуна со,
Аьрзунах т!ома ца далахь,
Юха а дуьнен т1е дала!..

Суна ца хаьа, иза цу чуьра хьала муха ваьлла.
Амма бакьдерг кхин ду — б1аьрзечу Пубаша, Шемала 
б1о бохийна ца 1аш, имамана шийтта чов яр...
Мохк т1амарх боьлла стаг хилла иза олуш а хезна суНа.

*  *  *

I \|
Латийча сирнико дохк а ягаеш,
Юысьа ю гуьйренан буьйса.
Со некъо, куьг а лаьцна, д1авуьгу хЬшца.
Лаьа-кх, Нохчийчоь, хьан сирлачу гийналлех д1аэн. 
Нана,
Хьо сан ага техкочохь тар тесна 1а.
Х1окху кГиранах со дахарехь ма лехалаш,
Нана...
Гуьйре.
ЛадуНу хан.
Сан дагца дохло хинйолчу ахархойн 
Назманийн орамаш.
Суна хаьа,
Нохчийчоь,
К1отарийн,
Ж1аьлийн,
Десачу ардийн
Г1айг1аиаш муха лозу
Латийча сириико дохк ягочу буьйсанна...
Х1окху к1иранах со дахарехь ма лехалаш,
Нана...
Сох илли хилла, илли.
Со ган луучо соьга ладугГур ду-кх ишттачу буьйсанва.



Нохчийн яргаш басошка юьйлу, 
т1аьххьарчу гуьйренан ыалхехь 
йохъяла г1ерташ.
Ехачу гуьйренца гуш а ца хилла йолу 
уьш
х1инца дика къаьста.
Х1инца деррнге а дика къаьста.
Х1инца суна со а дика къаьста 
Паналлин массо а маьПехь.
Сан когаш, 
некъаша биъна, 
базбелла —
исс шахьар голашка йнхкича санна, 
беза бу уьш.
Ткъа суна уьш байбан лаьа.
Суна верриге а вайвала лаьа.
Суна хьан кха т1сра чемхалг хила лаьа, 
Даймохк,
маьлхан з1аьнаршка 
Со хьан х1аваэхь ловзавайта,
Мацца а хьан лаьтта вужур вуйла а хууш. 
Нохчийн ярташ т1аьххьарчу гуьйренан малхехь 
басошка юьйлучу дийнахь, 
ламанах дагаюьйлу дохк-марха санна, 
хьох дагавийла лаьа суна,
Даймохк.

* * «

Децашна Tlaprla базлун хан, 
Лаьмнашна мархаш язлун хан, 
Иллешна цхьалла язлун хан, 
Дават1а,
Г уьйре,
Хьан.

* * *

Говро хи моллучу юкъана 
дахаран ойла еш беречо, 
дино, шен бергаца 
жаг1анан суй къагош, 
ойбура Нелъелла ден ойланаш.

Говро хи маллал бен йоцучу 
буьйсанна ойла еш илланчас, 
иллино, шен дашца 
Даймсхкан суй къагош, 
ойбура г1елъелла ден ойланаш.

Со кхетта сайн махкахь
xlopa а бсре илланча х1унда хнлла.

Суна хаьа,
дин беллачу к1ентан илли муха дека. 
Амма ца хаьа,
илли деллачу кГснтан дин муха терса.

» * к

Б1орзгал дитташ т1етт!а те1аш хьуьйсу, 
Вовшех хеба б1аьрзе бурсанаш 1. 
Эвлайистехь сецна тховса буьйса, 
Дассадина сахьтийн бустамаш.
j ■ ■■ Щ
Анайисте цкъа малх баре хьежна,
Баттах хилла спина шагала.
Нохчийн арс йижна, лаьмнех тешна, 
Б1аьрг д1акъовлуш хийла шахьаран.

Иштта йолчу буьйсанаша дууш,
Сан сибат а хаъал хийцина...
Х1окху хенах иллеш дохур ду ас, 
Винчу лаьтте дагардийцина.

* * *

Беттан серло г1орийна,
Лепа ломан бохь.
Сан лазамна г1оли ян 
Санна, яйна дохк.

Ловзаран дон тирсина,
Аре йижна д1а.
Сан г1айг1анаш тхьийсина 
Илли ду-кх хьо, 1а. 1

1 Коьллийн тайла 

* * *

Боданан шал белшех хьарчийна,
Базбелча къастаран бала,
Ц1ерпоштан чкъург харц ца карчийта, 
До1анаш дийр ду-кх ахь, нана.

Хьайна ца девзачу б1ешаре,
Хьайн деле, дикачу нахе,
Буьйсане, беттасан эшаре 
Со воьхур ву-кха ахь, нана,
Ца хууш, хьайн б1аьрхин декхаро 
Ца вуьтий со парг1атвала,
Ца хууш, хьайн ц1снчу дехаро 
Байбойла къастаран бала.

Боданан шал белшех хьарчийна,
Базбелча къастаран бала,
Щсрпоштан чкъург харц ца карчийта, 
До1анаш дийр ду-кх ахь, нана.

* * *

Мамакаев !арби

Полонез лакхийтийша, полонез, 
иацаллин ноти Дера д1айолаяй,

шелонан ноти т1е кхаччалца 
Лаьмнаша шайн Дайн куьйгаш меллаша шовданийн 

пиллигаш т1е дохку — болало мукъа

Полонез лакхийтийша, полонез, 
г1айг1анан ноти т1ера д1айолаяй,-

лазамак ноти т1е кхаччал] 
Х1умма а ма ,дац когаш ша т1ехь хилча а, 
куьйгаш пиллигаш т1ехь хилчахьана — 
нлланча Даймахкана нштта ма воьлху даима а. 
Полонез лакхийтийша, полонез...
Малхо шен дашо куьйгаш

анайистан пиллигаш т1е дох
болало Дуьненан мукъам.
Х1умма а ма дац илланча carla доьхуш хилча а, 
Дуьне доьлуш хилчахьана — 
б1ешераш вуьшта лаьттар а ма дацара.
Полонез лакхийтийша...
Илланчийн куьйгаш пондаран пиллигаша бен ца дох, 
Порийна когаш Даймехкан лаьтто бен ца бохбо. 
Рояль а ма бу дечигах бина — 
цуьнан а ма хилла цкъа орамаш.
Полонез лакхийтийша,
Даймехкан ноти Дера д1а'йолаяй,

къастаран ноти т1е кхаччал!

* * *

— Схьахетарехь, жулар к1езга ю, 
И дин-бекъа дукха аьрха ю. 
Гаьллаш оьшу иза караерзо, — 
Иштта ойла йира 1уьно цкъа, 
Амма дара, оцу бокъан терсар 
Лаар цунна корта маьрща ган.

— Схьахетарехь, баргол к1езга ю, 
Кхуьнан ойла дукха акха ю,
Буржалш оьшу xlapa караерзо, —
Иштта ойла йира 1уьно цкъа,
Амма дара оцу говран терсар 
Лаар цунна когаш маьрша ган.

— Схьахетарехь, архаш к1езга ю,
Xlapa амал эцна йог1уш ю.
Цхьа шад оьшу кхуьнан дег!ах кхерсто, — 
Иштта ойла йира 1уьно цкъа,
Амма дара цу 1аспаран терсар 
Лаар цунна цкъа ша маьрша ган.

*  *  *

Шедаг, шедаг —
Цо а дуьйцу-кх шен дерг.
Маьлхан з1аьнар, лаьттах кхетале, 
Иштта цхьанхьа гена-генахь къеда-кх, 
Даг чохь еша-кх, стаг шех кхетале.

*  *  *

Саьрмико а хьаша лору, латта.
Сан цхьа х1ума дар-кха хьоьга хатта; 
Хьаша веънехь, хила ц1ийнан да, 
Мила хила вог1у х1усамда?

* • •

Хьо чу кхайкха таро яц сан —
Лаьхьа бу хьо.
Хьо х1аллакбан бакъо яц сан —
Хьаша ву хьо.
Масла1ат я зулам дац вайн —
Маьрша бу хьо.
Хьо д1аг1олахь, сан дозанах балий, х1ннца. 
Амма хаа, саьрмик хилла юхабаг1ахь, 
Юьртан шовда дехка хьуна дагадаг1ахь, 
Юкъаметтиг къастор ю ван т1аккха ц1ийца.

*  •  *

Дог1анан т1адамийн стнглара эгар, 
Дуьненан адаман стигланах хьегар —
Церан цхьа рифма ю 
Делехь,
Хийла шайх ца кхета дела.

. »  *  *

Стайн муьттах 1енаш ю Нохчийчохь гуьйре, 
Д1анисдеш, д1ашардеш т1аьххьара гунаш, 
Ас хоьттуш: «Ва 1уьйре, адаман 1уьйре, 
Х1ун дахьаш еъна хьо? Дийцахьа супа».

Ткъа жоп а хеза-кха, 1уьйре йнстхилча: 
«Декъала хуьлда-кха веънааерг ваха,

Ловчунна х1умма а дац хьуна ирча,
Адамо кхоьллинарг ду хьуна дахар».

Цхьа синаайаме дуьненна, ханна 
Герггара малхо а боьллу шен б!аьргаш.
Мел велларг, мел вайнарг ц1а веъча санна, 
Тишъелла нала а хьоьжу сан б1аьра.

Д1о орцан хьаннашкахь дохк санна дов-кха 
Сан дагалецамехь мел хилла зенаш.
Миччара г1овттахь а, миччара дахь а,
Ирсана хиллера сан некъийн зераш.

Со цунах кхетарна воккхаво х1инца,
Малх санна юрт йолуш, Нслвелча товжа.
Мел миска хиллехь а ас лехна рицкъа,
Дуьне а дохдеш ю сан нснан тевха.

Цкъа Азехь нахалахь коьртах а ваьлла,
Сан дсдас лийринарг бацахь а кхерч сан, 
Кхузахь со иллица билгалаваьлла,
Кху лаьтто йохйо сан вежарийн берчаш.

Кху лаьттахь (доллучул коьрта и лара)
Ден чурт ду — сан некъийн зератан х1оллам. 
Ас мацах ч!аг1дина, ц1с йоцуш варах,
Цуьнга ца кхочудерг илли ца кхолла.

Ца кхолла пачхьалкхан, дуьненан ц1арах 
Дош а, шех кхардодерг кху лаьттан динберг 
Чекхдолий замаиан чилланах, ц1арах, 
Х1оккхузахь охьало сан хилларг, хиндерг.

Хууш ay со х1окху ламаройн к1ажсхь 
Х1нттиний кхелана дуьненан майда.
Мел ч1ог1а г1ертарх а, Европехь, Азехь 
Курачу шахьаршкахь д1адаьлларг к1айдан:

Хууш ву со, эзар тукхамийи ц1арца 
Дуьненан шад хилла, лаьттина arlo 
Тахана юха а декъала барца 
Сан синна карайой б1ешерийн ч1аг1о.

Хууш ну — и хаар хилла сан 1уьйре,
Кхуззахь малх болабеш мел вехачунна,
Стайн муьттах 1енаш ю Нохчийчохь 1уьйре. 
Гечднна кху лаьттахь мел хиллачунна.

* * *

В. Высоцкийн безал

Ж1аьлеш д1алоьхку ас, ж1аьлеш д1ачсхадо,
Борз а яц дуьхьала х1уттуш.
Делахь а, т1екхойкхуш, ас пхьуй ца 1ехадо, 
Доьшана метта д1овш дуттуш.

Со царех воьлла вац, со царех ваьлла вац,
Амма ву борз кийра йоьлла.
Мискъал а дуьненахь ахьа илли аьлла ас,
Со х1еттехь кГезаиел тоьлла.

Ж!аьлеша цистина сан динан бергаш а,
Сан шераш астаг1а девлла..

Ас, берзап ккцаш гуш, къийлина цергаш а 
Яийна, кхачийна евлла.

Ас, динан ког ларбеш, диттина хьостамаш 
Сан дагах чекхдевлла дохку,
Делахь а ца лекъа сан синаи хьостанаш —
Гитара ворх1 мерзан мохк бу.

Цу мехкан мерз хьабеш цистинчу куьйгашца, 
Велла а, ас илли эр ду.
Оьрсеха! Хьан даь!нийн, хьан моьнийн уьйрашцг 
Со юха дуьнен чу вер ву.

Юха а г1оттур ву, ж1аьлеш д1ачехадеш,
Лардан хьан сийлаллин борза.
Мотт боцуш вагГахь а, хьан бакъдерг хьехадеш, 
Сатесна цхьа гила борз ган.

*  *  *

Ма-хуьллу д1ахьуллуш, хьерчар ву барзакъах, 
Кхнн мехех со хьулван х1ума ца дисина.
Сан сина язъелла аьхкенан барздалЛаз.
Ахь билгалдаккхалахь со тешна дисинарг.

Ахь билгалъяхалахь к!отаран манданаш,
Ас ц1арна лахьонза дисина седарчий.
Ахь серлабахалахь хьуьнарийн гайтамаш, 
ХГинца а сох хьеггал, со ирсе хетачийн.

Портораш кеглучохь да хоьржу доттаг1ий.
Безамаш ца хоьржу кеглучохь лаамаш.
Б1аьрлаг1ех б1аьрг буьзча, дог дуьзча моттарг1ех, 
Иштта бу-кх дахаран т1аьххьара хаамаш.

Олхазарш г1евттича цхьалхачу кхерчара,
Ойла ца тохалахь мокхачу маккхалах.
Барзакъаш зарзделча, дог а ду хьерча сан, 
Леткъамаш бийр боцуш ша цхьалха даккхарна.

Ас цунна некъ бнйр бу, некъ бийр бу иллина, 
Моьттинарш дитина мах боцчу тийналлехь.
Д1аг1ур ву, мехашна ххерчан не1 йиллина,
Мацца а кхета кху дахаран сийлаллсх.

БАДАЕВ М.-С.-на

Цунна ца хаьара «ваха ма-веззара» ваха.
Цунна ца хаьара ларвала к1езгачу нахах.
Цо тоам ца бора массарна там хирриг днйцарх, 
Боршалла сов яра къонахчун аьрхачу ц1ийца.

И дика кхеттера лаьтта ког баьккхича дуьйна,
Ша Цхьаъ бен вацахь а, шецанна шен бакъдерг ду 
Цо некъаш гездира ца дойуш шен деган х1айкал, 
«Нохчийчоь> боху дош ворх1е а 1аьршашкахь

кхайкхош.

И воьлуш, воьлура массо а воьлучу диннахь, 
Даймехкан къина и воьлхура шен цхьана кнйрахь.

Цунна ца хаьара къонахий кхуьучу махкахь 
К1иллой а бекхийла массо а векхачу малхах.

Шайн ц1енойн лакхе бен кхин лакхе йоцучу царна, 
Дуьненан диканах да-пана шайн духкучарна 
Хаа йшн яцара, вайн дуьне кхоьллича дуьйна, 
Къонахчун кхоллам т1ехь ч1уг йохуш, хьийзина

дуйла.
I
Вожа на вуьнжира, т1аьххьара г1аьттнра иза,
Массо а заманийн теш хилла, халкъалахь виса.
Цкъа тоха-м велира, мел динарг к1езга а хетта, 
Седа а буьйхира, къонахчун б!аьштигах кхетта.

*  *  *

Хотийн кийрахь милла yrlym экха. 
Дог1а доьлхуш [аьршийн синан 1омах. 
Со кхийтира, стенна оьшу ломахь 
Цхьа кхерч кхечу кхерчах бузу некъаш.

Пешхойн ломан к1ожехь говраш ежаш. 
Шеи з1аьнаршца 1уьйре юьлуш малхо. 
Со хийтира. стенна лоькху махко 
Ц1ена эшарш, дашо-дато эшарш.

Ломахь некъ а ца хиллера атта,
Цхьа дохк хилла, стиглано са хьаьшча. 
Со кхийтира, стенна хьийза Латта,
Цу 1уьйранна цкъа шун б!аьра хьаьжча.

* * *

Ц1арах кхерч хуьлучу дийнахь,
Озах дош хуьлучу дийнахь,
Т1улгах чурт хуьлучу дийнахь 
Х1оразза сан ойла хилла:
Кху лаьттахь эрна ца 1ийна-кх 
1ийнарг.

* * *

Х1усаман корах бен
синт1адам ганза,

Х1усаман ц1енкъа бен
кхин некъаш ганза,

Некхана велхар бен
кхин бала ганза,

Ден б1аьргийн rlaftrla бен 
кхин къайле ганза 

Волучу суна,
Даймохк, хьо г1енашкахь дуьхьалахптар 
Цунах ца кхета-кх со, мел дахар литтарх.

* * *

Сан датах дош дина, со 1амош борт, 
Декъала хуьлда ту , пекъарш.
Сан ц1арах ц1е йина, со 1амош берш, 
Декъала хуьлда шу, пекъарш.
Дуьненах дог лозу-кх, шун ойла еш,
Аш къесто дисначу пекъарх.
Сел атта аш юха схьакхийдадеш 
Ас шайна д1аделла хьекъал.

*  *  *

Малхбале, Малхбале...
Малх балехь, малх балехь...
Текхаш ю, техкаш ю вагонийн чкъургаш, 
1къа нохчийн бераша ловзадо г1улгаш.
Уьш кхета ца туьгу къемата-дийнах,.
Мах боцуш хохкуш ду уьш х1окху дийнахь. 
Докъанпа ис1 сллахь, д1а охьалслха,
XIopa а социйлехь гам лаьа пелхьо...

Малхбале, Малхбале, Малхбале...
«Ма бале дехки тхо, ма бале»...
Кхип д1адерг соьга ма дийцийта, латта —
И хьуна гина ду, и хьоьга хатта.

* * *

Генаш т1ехь х1иттина дитташ 
Лехначохь 1уьйре тГекхсчира. 
Шаьлтанан чекх са гун дитт ас 
ББэьргашна дуьхьала лецира.

Сан бозбуанчаллин лоьмар —
Со иштта г1ан тида г1ертара.
I ора сайн болатан оьмар,
Болатан к1ур xlopa кертара.

Дуьненан бос бора алхха 
Кийрахь аз гГорочу болатан,
Хетара болатан малх а 
Дуй биъна илли да доладан.

Болатан урамаш, кораш.
Болатан абаде, азалла —
Дерриг а, дерриг а гора,
Ца гора цхьа синан хазалла...

Кхийтира со иштта, халла 
Шаьлтанан диттах чекхволучохь, 
Пан доций болатан цхьалла,
Дог доций илли ца олучохь.

Кхийтира, цу кхстамах а 
Суй хилла, ц1ийлора азалла,
Иллина ц!ийлора малх а,
Шийлора дуьненан хазалла.

Лелира шаьлтанан дитт а,
Ца лайна сан куьйгийн ц1ийдалар... 
Когаш т1схь лаьттара дитташ, 
Генашца малхе уьш кхийдара.

* * *

Эх1, дахар, дахар-я1, хьан г1иллакх. 
Кхерчо беи ца вохвеш хан хилла-кх. 
Делахь а, еса ю кху буса- 
Ден х1усам — сужданан къубба сан.

Со иди, хан юьтуш некъашца, 
Хьаьхна кху дуьненан есалла, 
Хьаьгиера хьан пхьуран декъах со, 
Къеначу сан ненан эсалла.

Ткъа х1инца дарц хьоькху пешара, 
Алмазаш доьлху д1о бешара,
Лулахойн туьнкалгаш къаръелла... 
Х1ан-х1а, дац и суна тарделла.

1
Со х1инца ц1ахь хиларх тешаш вац, 
И ч1аг1дан тховса сан тешаш бац.

Б1АЬСТЕ

Дуьххьарчу з1аьнарийн йовхо ца лалуш, 
ЧГенигаш лелхара. Па-бецан алу 
Етталуш, эт1ара стигалан чкъор.
Юьрта т1ехь к1арраш а г1уьттура сийна. 
Царна бен дацара xlopa а цГийнан 
XIopa а са бузо диллина кор.

МОГ1АНАШ

Со цецвуьйлу маьлхан дийнахь са гарна 
Синаи къайле ца гуш волчу стагана.

* * *

Шелонах экама хебачу аьнгали корех 
Дог1анан т1адамаш деттало акхачу кхорех.

*  *  *

КГайчу лай т1.е бужуш къийган к ьр ж а  мохь, 
Цагинаверг тахна кхетар вац-кха сох.

Вашас шен вешина т1аьхьа ков къовлучу хена 
Х1ун ойла хуьлу те вежарий биначу ненан?

* * *

Паьххьарчу сирнико цкъа а 1ехийна вац со, 
Суна хаьа со т1аьххьарчу дашо a Iexop води:

*  *  *

Сан сино олалла ца дечохь кийранна.
Со х1окху дуьненан ойла ян кхийрина.

*  *  *

К-ьонахчо ша дина диканаш лийрича,
К1илло цо дийр долчу вонах ца кхийрина.

I * * *

Сан цамгар ги-кх хьуна, уьнах ц1анваларг, 
Хьо къобал мел винарг хьайн дуьхьа валарг.

* * *

Къен валар — сан халкъан шатайпа кхетам, 
Дуьненан лакхе ю-кх, вехаш, хьох кхетар.

* * *

Кхин цкъа а соцур ву, т1аккха
Д1аваха дезар ду сан, :
XIapa юрт сама ца яккха,
Ца ган 
Цкъа а
Доллучу дуьнен чохъ ахь супа байина къуьда. 
Ткъа некъаш-м уьду 
Ткъолг1ачу б1ешеран кийра.
Дог дац сан къийла.
Шун-уыпТе ларъсчу ж1аьлина дуьтур ду ас и, 
Дуьзна-м хир дац и,
И 1ийшарх беттаса даллаца.
Хьан г!енаш 1уьйшур ду цо, хьо самаяллаца, 
Юха а латалца
Доллучу дуьнен чохь ахь супа байина къуьда. 
Ткъа некъаш-м уьду 
Ткъолг1ачу б1ешоран кнйра.
Са дац сан кнйрахь.
Ас иза дуьтур ду шум уьйт1е ларъсчу баттана, 
Даьккхина сайн дсг1ан баттара.
Дерриг а дуьне дГадижича, набарна детта,
Цо иза 1уьйшур ду, сагатлуш, сег1азан метта, 
Лардеш сан букара 1индаг1а.
Со хиндерг хууш ву, ■
Ца бевзаш кхин цхьа а спнхаам,
Хьан бГаьрхих лепар ду сан шерийн кочар 
К1езгалла ца ловчу амалан кочахь.

К1айн некъаш-м уьду 
Ткъолг1ачу б1ешеран кийра..

* * *

Б1аьрснн бос бу хьажар, 
Некъан бос бу ойла.
Хьан т1аьххьара къажар 
Басадаьлла гойла-кх.

Деган чам бу хьастар, 
Дег1ан чам бу куьигаш.
И т1аьххьара къастар 
Суна чаьмза хуьлда-кх.

Пхьеран будь а буош, 
'Пехаьрцинехь Нала, 
Хьоьца мел дерг дойуш, 
Кхин а дай сан-м ала:

Кура дацахь аьрзу,
Лекха дацахь лаьмнаш, 
Дахар хуьлда-кх б1аьрзе, 
Дуьне хуьлда-кх чаьмза.

♦ * *

Буьйсано садоь1у,
Кора т1е дехкина балдаш. 
Буьйсано салоьцу,
Дохуш вайн х1усамна барташ.

Ткъа х1усам-г1айре,
Сан синайамехь лелий,

Ша санна, riaiirla
Юуш ду хьан бГаьргнйн г1елий,

Ца къаьсташ букъ бен 
Юьхь-дуьхьал хьоьжучу хенан. 
Вайшинна юккъехь — 
Пачхьалкхаш темийн, цатемийн.

Б1аьрдуьхьал хГуьтту 
Генара б1арлаг1е ваьснаш 1 
Ишттачохь г1уьтту,
Цкъа хезна азаллин аьзнаш...

Ло санна НайНа 
Хьур яра дуьненан маь11е,
Мел динарг дайа,
Карадан лазаман маь1на.

Ире доцуш хилла,
Ас къобал дийр дара дахар, 
Заманан х1илла 
Ца девзаш, догдуьхьал ваха.

Юха а кхолла 
Гамонца берд боду Наире,
Юха а кхолла
Иллин бен дош доцу НайгГа.

Юха а ваьлла
Хьан деган суй баккхал лекха, 
Баркалла аьлла 
Ерзаян шира шо ле хан.

* Весаш (диал.)

148



Буьйсано садоь1уш,
Кора т1е дехкина балдаш... 
Буьйсано салоьцу,
Дохуш вайн х1усамна барташ.

* * *

Сан сица г1орийна хьан б1аьргийн малх,
Сох кхин ца кхаьрда, кху юьртара нах.
I
Дозаллех д1авоьлла со, бабин во1,
Дахарах д1айоьлла хьо, коча йо1.

Цкъа а кхин ца лазо тешаман б1аьрг,
Дахаро х1оттийна дерзоран хьаьрк.

Делахь а ямартло ас маракъуьйлуш,
Хьан юьхь т1е кхийда-кх сан шерийн куьйгаш.

* * *

Вай вовшех ца кхеташ яйинчу ханна,
Бехк боцчу адамийн бехк бина дехаш,
Ахь курс еш, ас курс еш, зезагех санна, 
Лехьор ду вай эладитанаш нехан.

Уьш, гулде, кхийдор ду вай вовшийн кара, 
Кхоьхьур ду безаман х1олламна хьалха,
Ца хууш, бехдойла вай вовшийн гар а,
Ца хууш, бехбойла вай вешан малх а,

Ца хууш, бс-хкаца нисъян ниш йоцнй 
Адамо ша шсна кхоьллина хардо,
Ца хууш, толамхо къасталуш воций,
Цкъа шимма йоьттина г1ала т1ехарцахь.

Хьан мохь а, сан мохь а, цхьа лазам хнлла, 
Хьийзар бу 1аьржачу хьарг1анан вастехь, 
Цхьанна а девзар дац бскхаман х1илла, 
Цхьанна а хуур дац лозу дог хьаста,

Ткъа хир ду хард хабарш, зезагаш сапна, 
Вай к1адлахь, т1аккха а кхечара лехьош, 
Гкъа хир ю вай ваьшша яйима хан а,
Бала мел боцучо даггара хьехош.
Ткъа хир ду юха а вовшех ца кхетар,
Юха а кхетамо кхоьллина безам.
Юха а курачу б1аьргаш чохь — вета, 
Лакхара, лахара вевшашка хьежар.

* * *

Шовданна 1индаг1 дан ножан дитт оьшу, 
Кошанна упха ян ножан дитт оьшу, 
Доллучу дуьненна дашо малх оьшу,
Цхьа адам ирсе дан кхин адам оьшу.

Klopra ду боху ахь Нохчийчохь 1аьмнаш, 
Лекха ду боху ахь Нохчийчохь лаьмнаш, 
Мерза ду боху ахь лулахойн кхаьънаш, 
Шорта бу боху ахь хьо йовза хьаьгнарш.

Б1аьргашца са к1амдар дац хьуна хьастар, 
Амалшца садаар дац хьуна хьастар,
Делахь а бу хьуна илланчин хастам,
Ца хилча ца далахь хилийта къастар.

Да воцчу к1снтан а дог лозу хьуна,
Стаг воцчу стеган а дог лозу хьуна,
Амма кху дахарехь на ннсло хьуна, 
Некхаьчча, адамо ловр доиуш х1ума.

Стогалла амалшна ца хуьлу говза,
Мел ч1ог1а хьаьгнехь а деза дог довза, 
Цундела воьду со, 1однка йойла,
Декъала хуьлда-кха къастаран ойла.

Цхьаъ бон дац стиглахь Ча Такхийна Тача, 
Цхьа а вац ницкъ кхаьчнарг цунна т1е кхача, 
Даггара боху ас, сатийсам кхачош:
Дскъаза хуьлда-кх со, хьо бен нрс дацахь.

* * *

Со дукха листина тонне я ловзарга,
Ца карош цхьа балнй, къан бсн.
Ткъа тахна кху жимчу юртахь хьо новзар а 
Хир го-кха дахаран къайле.

Хийлаза легашкахь сецадеш «маржа-яЬ,
Со хийла дегнашка кхийди.
Эххар а, хат1 дайна, нскъашлахь варжале, 
Хьуна тГскхача а кхии.

Дуьне а хьоьстур ду седарчийн тутмакхо. 
Х1умма а ца хеташ ирча,
Делахь а хала ду-кх дахаран дукъ такхо,
Хьох кхеташ адам ца хилча.

Цундела кхоьлли те хьо к1ентан лаамо,
Я хено нисди те ишта?
Ма-хетта вагаван са аьрха ламаро 
Хьан а кхаж баьлла-кха х1инца...

Хьуна ца кечдина х1инца а барзакъаш,
Еарип буьйсаныа аьлла.
Хьо йицъян ца кхиъна туьйранийн б1арлаг1аш, 
Кеп хГиттош, шовданс яьлла.

Ламанца г1арг1улийн назманаш яхт>елла. 
Ахь церан ойла ма ехьа.
Хьан гуьйре оьцур яц цхьамма а, мах белла, 
Нохчийчохь, Идалал дехьа.

Ца хаьа х1инца а муьлхачух ешар хьо,
Мила хир хьан некъан г!ортор.
Хьан векал вина сох ткъолг1ачу б1ешеро, 
Нохчийчоь тоьшалла xIottoui.

Цундела боху ас, бицбина лазамаш, 
Декийта салоьцу ловзарш.
Муьстаргна йицъяла мсгар-кха Заза а, 
Сан хенс ваьллехь хьо йовза.

Цундела ч1аг1до ае, дуьххьарчу шуьнера 
Тахане бина некъ кхачош,
Нагахь хьо Маьлх-Аьзни елахь а дуьненан,
Со цхьаъ ву-кх хьуна т1екхача.

*  *  *

Х1ун дийр ду, х1ун дийр ду, хила ца доьДнарг, 
Мел ч1ог!а лаарх а кхочуш ца хилча.
Хьуна со кхин гур вац ойланеХ воьхна,
Ахь со а ма хьеста кхин хьайн бГаьрхишца.

Дуьненан дуьххьарчу ножа к1ел ехна,
Дийцина дацахь а, езнера суна.
1апказан г1амаршлахь хьан лараш лехна, 
Карийна яцахь а, эшнера суна.

Доьзалан хьашташа ца къанви со а,
Хьо а ца къежъели, ц1сннана хилла.
Ахь б елахь баьллачу пайданах тоам,
Дерриг а дерзадеш, суна бехк биллий.

I
Бехке ву, кхерарна хьан б1аьра хьажа,
Бехке ву, чехорна xlopa а буьйса,
Хьох хила лаарна 1аьмаран Заза,
Сайх хила лаарна Бах1даран Муьстарг.

Суна ца хаьара, эца йиш юйла.
Сайоккхуш бохка а йиш юйла безам.
Суна ца хаьара, со бехке вуйла,
Хьан ойла йовзанза хьан б1аьра хьежна.

Аьрзуио синтемах ца юхку маршо,
Къонахчо диканах ца духку эхь а,
Лазамах хуьлда-кх сан докъана марчо,
Хьан ц1ийца йоцу ule ас хьоьга ехнехь.

Ткъа х1инца х1ун дийр ду, хила ца доьг1нарг, 
Со вала вижарх а, кхочуш ца хилча,
Хьуна со кхин гур вац ойланех воьхиа.
Ахь со а ма хьеста кхин хьайн б1аьрхишца.

«Лайн стаг дуьнсн чохь хиларан кхин цхьаъ а тоь -  
шалла карийна 1илманчашна. Шуна гуш йолу ларш 
метр хиллал яккхий ю, дукха хан йоццуш йитина а 
ю уыд х1окху ломан буьххьехь», — дуьйцу 
дикторо. Кхин цкъа 1ехий-кх ас дуьненан адамаш... 
— Д1авижа, д1азижа, — д1асаветта со, — ма ч1ог1а

самаваьлла хьо.

